
Inkuru nyamukuru



Icyo umufasha na Avoka ba Nkunda batangarije Umuseso



►“Mfite ubwoba ko yishwe, icyampa nkumva ijwi rye gusa” Elizabeth Nkunda ► “Banze ko tubonana banyima n’amakuru” Avoka wa Gen. Nkunda ► Urukiko rwa gisirikare rwateye utwatsi ikirego cy’uwunganira Nkunda



Mu gihe Perezida Kagame avuga ko ibya Jenerali Nkunda bikirimo kwigwaho, akaba kandi yarashyizeho itsinda ryo kwiga ikibazo cye, Jenerali Laurent Nkunda we yamaze kubona umunyamategeko witeguye kumwunganira mu nkiko mu rubaza urwo ari rwo rwose yaregwa, haba mu Rwanda cyangwa se mu gihugu cya Repubulika iharanira demokarasi ya Congo. Uwo munyamategeko Bourgon Stephane, uturuka mu gihugu cya Canada, yageze i Kigali ku ya 02 Werurwe 2009 azanywe n’umufasha wa Nkunda, Elizabeth Nkunda. Nkunda kugeza ubu afungiwe mu nzu isanzwe (Ntabwo ari umunyururu uzwi), y’uwitwa Singayi, mu karere ka Rubavu, ahahoze hitwa ku Gisenyi, ari naho yishyikirije ingabo z’u Rwanda (RDF), aturutse muri Kongo, nyuma y’imyaka igera kuri itanu ahanganye n’ubutegetsi bwa Kabila, ayoboye umutwe wa CNDP. Ni umusirikare w’umuyekongo wahoze arwanya ubutegetsi bwa Kabila, mu ntambara benshi bemeza ko yafashwagamo n’u Rwanda, ariko nyuma u Rwanda rwokejwe igitutu, rwemera kumuta muri yombi, ariko ahanini binatewe nuko nawe bari bamaze kugirana ibibazo byihariye. Hagati aho ariko, kuva yafatwa ku ya 22 Mutarama, uyu mwaka, Nkunda ntiyigeze yohererezwa Kongo nkuko byari biteganyijwe, ntiyigeze agezwa imbere y’ubutabera, nta nubwo yigeze afungirwa ahantu hazwi. “Nta bufatanye bw’inzego za Leta ya Kagame” Avoka wa Nkunda Hagati aho, mu kiganiro yagiranye n’ikinyamakuru Umuseso, Avoka we Bourgon Stephane yavuze ko kuva yagera mu Rwanda, nta bufatanye inzego za Leta ya Kigali



Umufasha we afite ubwoba ko atagihumeka uw'abazima: Gen. Nkunda zamugaragarije kugeza naho kugeza ku ya 06 Werurwe 2009, nta makuru bari bakabonye ku bijyanye n’aho aherereye n’uburyo bamubona. Mu kiganriro cyihariye yagiranye n’Umuseso, yagize ati: “Navuganye n’abayobozi batandukanye, ariko nta makuru baduha. Byantangaje kuko ubusanzwe najyaga numva bavuga ko u Rwanda ari igihugu kigendera ku mategeko”. Bamwe mu bayobozi yashoboye kuvugana nabo nkuko yabidutangarije; harimo umushinjacyaha mukuru wa Repubulika, Martin Ngoga, Komiseri mukuru wa polisi, Mary Gahonzire, Minisitiri w’Ubutabera, Umushinjacyaha mukuru wa gisirikare ndetse anagerageza kuvugana na Minisitiri w’ububanyi n’amahanga. Bourgon yagize ati: “Nagiye kureba umushinjacyaha mukuru wa gisirikare, anyohereza kwa Minisitiri w’ububanyi n’amahanga, njya kureba umushinjacyaha mukuru, ambwira ko nta dosi-



ye ya Nkunda bafite, njya kwa Komiseri wa polisi, ambwira ko nta makuru yampa, nawe ambwira kujya kureba abo muri minisiteri y’ububanyi n’amahanga, njya kwa Minisitiri w’ubutabera, nawe ntiyagira amakuru ampa, nyuma nshaka kuvugana na Minisitiri w’ububanyi n’amahanga, akomeza kumbeshya ko ari bumpamagare ariko ntiyabikora”. Nkuko yakomeje abivuga, nta bufatanye inzego za Leta zifite mu gutanga amakuru kuri icyo kibazo. Batanze ikirego Hagati aho, uwo munyamategeko yatangarije Umuseso ko baje gusanga bashobora kubitangira ikirego mu Rwanda, bageza ikirego cyabo mu rukiko rwa gisirikare, rwanga kucyakira, ariko kiza kwakirwa mu rukiko rw’ibanze rwa Nyarugenge. Nabyo yagize icyo abivugaho kirenzeho muri aya magambo: “Ni ubwa mbere mbona aho urukiko rwanga kwakira ikirego cy’umuntu. Ubundi,



urukiko rwakira ikirego, hanyuma rukaba rwagisuzuma rukemeza ko nta shingiro gifite, ariko urukiko rwa gisirikare rwanze kucyakira. Cyakora, urukiko rwa Nyarugenge rwaracyakiriye, kandi ku wa mbere (uyu munsi), turajya kubonana na Perezida warwo, tumenye uko bizagenda.” Afunzwe binyuranyije n’amategeko Nkuko uwo munyamategeko abitangaza, ikigomba kurebwa mbere, ni ukuba Nkunda afunzwe nta mpamvu. Kuri we ngo nta manda yo kumufata yari ihari, bityo ntiyagombye kuba afunzwe. Yavuze ko ari cyo cyonyine bazaburana, aboneraho no gutangaza ko batifuza ko yajyanwa muri Kongo kuko nta mpamvu. Bourgon yemeza ko bazakora ibishoboka byose Nkunda ntiyoherezwe muri Kongo. Uwo Avoka wa Nkunda utarashobora kubonana n’umukiriya we avuga ko nta cyaha Nkunda afite kuko amakuru bafite



yemeza ko manda yigeze kugira ari iyo muri 2005 kandi nayo ko yari ijyanye n’ubugande (insurbodination), ikaba nayo yarashaje. Mfite ubwoba ko atakirihoUmufasha we Hagati aho ariko, umufasha we afite ubwoba ko Nkunda yaba yarishwe, kuko amaze igihe kirenga ukwezi ashaka kubonana nawe ariko akaba yaramubuze. Mu kiganiro cyihariye yagiranye n’Umuseso kuri telefoni igendanwa ku wa 06 Werurwe 2008, umufasha we yadutangarije ko ntaho atageze abaza aho Nkunda ari, ariko ubutegetsi bwo mu Rwanda bukamurindagiza. Yagize ati: “Maze ukwezi kurenga nsiragira hagati ya Gisenyi na Kigali mushaka ariko nabuze umutegetsi n’umwe wambwira aho ari. Ngera i Gisenyi bakambwira ngo ari i Kigali, nagera i Kigali bati ari i Gisenyi, ngiye guhera mu nzira.” N’agahinda kenshi, umufasha wa Gen. Nkunda yakomeje atangaza ko uwamufasha akumva nibura ijwi rya Nkunda, kuko atizeye namba ko akiriho.” Ku kibazo cyo koherezwa muri Kongo, abaye akiriho, umufasha wa Gen. Nkunda yakomeje adutangariza ko aho bamushyira hose, nta kibazo afite, apfa kuba ari muzima gusa. Jenerali Nkuda agifatwa yabanje gucumbikirwa muri Hotel Bervedere ku Gisenyi, nyuma baza kumujyana babeshye umufasha ko bagiye kuvugana nawe akagaruka, ntiyagaruka, ahubwo baza baje gufata imyenda ye, kuva ubwo ntiyongeye kumubona. Charles Kabonero na Didas Gasana

FDLR: Abatahutse nibo bake, abasigaye nibo benshi- Amerika ►Imari ya Murwanashyaka, Mudacumura, gufatirwa Abayobozi bakuru b’u Rwanda, n’aba Repubulika iharanira demokarasi ya Congo, baremeza ko ibikorwa byo kurwanya FDLR byahuriweho n’ingabo z’u Rwanda n’iza Congo, byatanze umusaruro ugaragara, ko aba FDLR benshi batahutse, n’abasigayeyo ko baciwe intege cyane, ariko Leta y’Amerika iratangaza ko aba FDLR baherutse gutahuka ari bake cyane, kandi ko abasigayeyo aribo benshi. Usibye n’ibyo, amakuru Umuseso ukesha abaturage batuye mu burasirazuba bwa Congo, ndetse n’itangazamakuru mpuzamahanga, aremeza ko aba FDLR bigaruriye, mu mpera z’icyumweru kibanziriza igishize, teritwari za Katoyi, Kibua, Gitoyi, na Panamo, hose akaba ari mu Karere ka Rutshuru, ndetse na teritwari za Kinigi na Mihama, mu Karere ka Masisi. Kubera iyo mpamvu, Leta zunze ubumwe z’Amerika ziratangaza ko zitazakomeza kwihanganira ibikorwa bya FDLR, byo guhohotera uburenganzira bw’ikiremwamuntu, kandi ko Amerika igiye gukomeza gukoresha ubushobozi bwayo bwose gusenya umutwe wa FDLR. Twibutse ko umutwe wa FDLR ari umutwe wa politiki utavuga rumwe n’ubutegetsi bwa Kigali, ukaba ufite kandi n’umutwe wa gisirikare. Nubwo FDLR ibarizwa mu gihugu cya Repubulika iharanira demokarasi ya Congo, umuyobozi wayo, Ignace Murwanashyaka, abarizwa mu gihugu cy’u Budage. FDLR, benshi bemeza ko igizwe ahanini n’abakoze ibyaha by’itsembabwoko mu Rwanda, bakaza guhungira muri Congo, nyuma yaho FPR Inkotanyi ifatiye ubutegetsi, mu 1994. FDLR yo ikaba isaba imishyirano na Leta y’u Rwanda. Ikibazo cya FDLR mu burasirazuba bwa Congo kikaba ari cyo Leta y’u Rwanda yashyize imbere itera Congo inshuro ebyiri- mu 1996 no mu



Yishimiye icyemezo: Min. Rosemary Museminari 1998, ariko izo nshuro zose, ingabo z’u Rwanda zikaba zitarashoboye kugikemura. N’ejobundi ubwo ingabo z’u Rwanda (RDF), zafatanyaga n’ingabo za Repubulika iharanira demokarasi ya Congo (FARDC), kurwanya, kwambura intwaro, no gucyura FDLR, ntabwo bashoboye gukemura ikibazo. Twibutse ko ubwo intambara y’ingabo z’u Rwanda kuri FDLR yarangiraga, n’umukuru wa Operation Umoja Wetu, Gen. John Numbi, yatangaje ko abasirikare ba FDLR bafashwe mateka ari 130, naho abishwe bakaba bagera ku 150, mu gihe abatahutse, kandi nabo biganjemo abasivile, batagera ku 1000. Twibutse kandi ko Leta y’u Rwanda ivuga ko aba FDLR bagera ku 6000, naho Leta ya Kabila ikaba ivuga ko aba FDLR babarirwa hagati ya 6.000 na 8.000, mu gihe umuryango w’abibumbye wo uvuga ko abarwanyi ba FDLR babarirwa hagati ya 10,000 na 15,000. Imari y’aba FDLR gufatirwa Mu bizifashishwa kurangiza ikibazo cya FDLR harimo ko imari y’abayobozi bakuru bayo



Mu mazi abira: Ignace Murwanashyaka



ifatirwa, ndetse na embargo z’ingendo kuri abo bayobozi. Ku wa 03 Werurwe 2008, Komite y’akanama k’umuryango w’abibumbye gashinzwe umutekano ku isi ishinzwe gukurikirana iyubahirizwa ry’ibihano byafatiwe Congo, kashyize ahagaragara amazina y’abandi bayobozi bakuru bane ba FDLR, gasaba ko imitungo yabo yafatirwa, ndetse bagafatirwa na embargo y’ingendo mu mahanga. Abo bayobozi ni Callixte Mbarushimana, Stanislas Nzeyimana, Pacifique Ntawunguka na Leopold Mujyambere. Abo bose bakaba ari abayobozi bakuru ba FDLR, haba mu rwego rwa gisirikare, no mu rwego rwa politiki. Twibutse ko abasanzwe ku rutonde rw’abayobozi ba FDLR, CNDP, n’abanyekonngo, bafatiwe ibihano nk’ibyo barimo Gen. Sylvestre Mudacumura, umugaba w’ingabo za FDLR, Ignace Murwanashyaka, umuyobozi wa FDLR, General Laurent Nkunda, ubu ufungiye mu Rwanda, Jules Mutebutsi, Jerome Kakwavu, umuyobozi wa militia ikorera Ituri, Thomas Lubanga, ubu uburanira mu rukiko mpuzamahanga rw’i Lahe, na Floribert Njabu, umuyobozi wa militia ikorera



Ituri. Yaba Leta zunze ubumwe z’Amerika, yaba umuryango w’abibumbye, barega FDLR ko ifata abari n’abategarugori ku ngufu, kwinjiza abana bakiri bato mu gisirikare no gusahura umutungo kamere wa Congo ushobora kuvana mu bukene abanyekongo bagera kuri miliyoni 66. Umuryango w’abibumbye uraburira aba FDLR ko utazakomeza kurebera ibyo bikorwa bibangamiye uburenganzira bwa muntu, ukanabasaba gushyira intwaro hasi, ukanabasaba kwinjira muri gahunda ya ‘disarmament, demobilization and repatriation’, igenzurwa na MONUC., Umuryango w’abibumbye kandi urasaba ibihugu biwugize gukomeza kugaragariza komite y’akanama k’umuryango w’abibumbye gashinzwe amahoro ku isi gashinzwe gukurikirana ishyirwa mu bikorwa ry’ibihano byafatiwe Congo, abandi bantu bujuje ibyangombwa byo gushyirwa ku rutonde rwa ‘blacklist’. Ibyo byangombwa bikaba bikubiye muri paragraph ya 4, y’umwanzuro w’akanama k’umuryango w’abibumbye gashinzwe amahoro ku isi, No 1857 (2008).



Kimwe na komite y’akanama k’umuryango w’abibumbye gashinzwe amahoro ku isi ishinzwe gukurikirana ishyirwa mu bikorwa ry’ibihano byafatiwe Congo, itangazo dukesha minisitri y’imari y’Amerika (US Department of The Treasury), rigaragaza ko iyo minisiteri yashyize ku rutonde abayobozi ba FDLR batanu, bagomba gufatirirwa imitungo yabo, na embargo y’ingendo. Abo nibo twavuze haruguru, hiyongereyeho Gen. Sylvetsre Mudacumura, wari usanzwe ku rutonde rw’umuryango w’abibumbye. Iryo tangazo ryashizwe ahagaragara ku wa 04 Werurwe 2008. Iryo tangazo ritegeka ko imitungo y’abo bayobozi ba FDLR bavuzwe haruguru iri muri Leta zunze ubumwe z’Amerika igomba guhita ifatirwa, rikanabuza abanyamerika kudahirahira bagirana ubucuruzi nabo. Nyuma y’iki gikorwa, minisitiri w’ububanyi n’amahanga w’u Rwanda, Rosemary Museminali, yatangarije kimwe mu bitangazamakuru byandikirwa mu Rwanda ko Leta y’u Rwanda yishimiye cyane ishyirwa ku rutonde ry’abo bantu twavuze haruguru. Yakomeje avuga ko ibi atari iherezo ry’ikibazo,ariko ko ari intambwe nziza mu gukemura ikibazo cya FDLR. Twakwibutsa ko iki gikorwa kije nyuma y’uruzinduko rw’umunyamabanga mukuru w’umuryango w’abibumbye, Ban-Ki Moon, muri aka karere. Akaba yaranageze no mu Rwanda. Gusa, ikibazo gisigaye kikaba ari ukumenya niba ibyo byemezo bizashyirwa mu bikorwa, cyane cyane ko n’abari basanzwe ku rutonde rw’akanama k’umuryango w’abibumbye gashinzwe amahoro ku isi, nta n’umwe urafatirirwa imitungo, cyangwa se ngo afatwe ari mu ngendo. Didas M. Gasana

Uko mbyumva Na Didas M. GASANA



IKINYAMAKURU KIMURIKIRA ABATURARWANDA



Dore Uko Tubibona



L’ONU, Amerika, bihagurikiye FDLR, ariko ntibigarukire mu magambo Leta zunze ubumwe z’Amerika ziratangaza ko zitazakomeza kwihanganira ibikorwa bya FDLR, byo guhohotera uburenganzira bw’ikiremwamuntu, kandi ko Amerika igiye gukomeza gukoresha ubushobozi bwayo bwose gusenya umutwe wa FDLR. Kimwe na komite y’akanama k’umuryango w’abibumbye gashinzwe amahoro ku isi ishinzwe gukurikirana ishyirwa mu bikorwa ry’ibihano byafatiwe Congo, Minisiteri y’imari y’Amerika (US Department of The Treasury), iratangaza ko yashyize ku rutonde abayobozi ba FDLR batanu, bagomba gufatirirwa imitungo yabo, na embargo y’ingendo. Ku wa 03 Werurwe 2008, Komite y’akanama k’umuryango w’abibumbye gashinzwe umutekano ku isi ishinzwe gukurikirana iyubahirizwa ry’ibihano byafatiwe Congo, kashyize Callixte Mbarushimana, Stanislas Nzeyimana, Pacifique Ntawunguka na Leopold Mujyambere ku rutonde rw’abagomba gufatirirwa imitungo, na embargo ku ngendo. Ku bakunda amahoro muri aka karere, cyane cyane abanyekongo batuye mu ntara y’iburasirazuba, aya makuru bayakiranye yombi. Turasanga iki gikorwa ari icyo gushimirwa. Nubwo ariko yaba umuryango w’abibumbye, yaba Amerika, bakoze igikorwa cyiza, turasanga abafite uruhare mu kugarura amahoro muri Congo badakwiye kubona isha itamba bagata n’urwo bari bambaye. Impamvu ni uko kuvuga ikintu no kugikora harimo urugendo rurerure, cyane cyane dushingiye ko n’ubundi hari abayobozi bakuru ba FDLR bashyiriweho ibyo bihano kuva kera, ariko bikaba bitarashyizwe mu bikorwa, ndetse n’imvugo yuko bagiye guhagurukira ibibazo bya Congo ikaba yarakomeje kuvugwa cyane. Turasanga Leta zunze z’Amerika n’umuryango w’abibumbye bakwiye gushyira ibyo biyemeje mu bikorwa, ntibihere mu magambo.



Ubwanditsi



‘Political elimination’ nk’iturufu yo kuramba ku ngoma, n’ingaruka zayo Inzira imwe yo kumenya niba umuyobozi ari umu demokarate, cyangwa se ari umunyagitugu, n’uburyo afata abo abona ko bahanganye, cyangwa se bazahangana mu guhatanira ubutegetsi (political adversaries). Iyo umutegetsi agenda yigizayo abo bashobora guhangana, ni gihamya yuko uwo mutegetsi atifuza na gato kuzarekura ubutegetsi. Icyo kandi ni ikimenyetso cy’igitugu. Iyo nitegereje politiki ya Perezida Kagame, nsanga akoresha iturufu yo kwigizayo abantu abona ko bashobora kuzamubangamira mu butegetsi bwe, baba abanyepolitiki, baba n’abasirikare bakuru. Mu rurimi rw’icyongereza, iyi turufu yitwa ‘political elimination tactic). Hari abantu dusangiye iri sesengura bemeza ko Kagame yatangiriye iyo politiki igihe cy’urugamba, ariko njye ndifuza kugaruka ku byo nabonye nyuma yaho FPR Inkotanyi itsindiye urugamba. Kuva FPR yatsinda urugamba kugeza ubu, Perezida Kagame amaze kwigizayo (eliminate) abanyepolitiki bakomeye, ndetse n’abasirikare bakuru, batari bake, abona ko bashobora kumubera imbogamizi mu butegetsi bwe, cyangwa se abona ko bashobora kuzashaka intebe ye. Mu ivuka rya FPR, hari abanyepolitiki bari bakomeye icyo gihe, ariko ubu bigijweyo, ku buryo batagifite icyo bavuze muri politiki ya FPR, ari nayo y’u Rwanda. Si abanyepolitiki gusa, n’abasirikare bari bakomeye mu ntambara, ubu abatarabaye demob, bahawe akazi katabashoboza kugira ijambo rigaragara muri politiki y’igihugu. Uko ibi byakorwaga ni nako Perezida Kagame yazamuraga itsinda, abanyepolitiki n’abasirikare be b’inkoramutima, bumva kandi bubaha icyo avuze cyose. Ibi byashobotse mu nzira ebyiri. Iya mbere yari ukubashakira ibyaha, bagafungwa, bafungurwa ntibabone urundi ruvugiro, bamwe bagahunga, abandi bakaba ubusa. Iya kabiri, ni ukubaha imyanya idafite aho ihuriye n’ibyemezo bikomeye biyobora igihugu, kugira ngo batabona umwanya wo kubirwanya, cyangwa se kubinenga. N’ababinengaga, bahitaga bigizwayo. Abanyepolitiki bari bakomeye



mu ishingwa rya FPR, mu ntambara, na nyuma gato y’intambara, ubu, utari mu mwanya udafite aho uhuriye n’ifatwa ry’ibyemezo bikomeye, ni umushomeri, cyangwa se yarahunze. Abo twavuga ni nka Patrick Mazimpaka, Jacques Bihozagara, Phocas Ntayombya, John Nkongoli, Ben Rutsinga, Zenon Muzimura, Fidel Rwigamba, Charles Kabanda, Simon Ntare, Pasteur Bizimungu, na Valens Kajeguhakwa. Aba ntabwo ndibubatindeho kuko nabagarutseho mu kinyamakuru Umuseso gishize, No 340. Abo banyepolitiki bose barushaga Kagame uburambe muri politiki, ari nayo mpamvu yabibonyemo ikibazo. Nubwo hari abagize uruhare mu ihirima ryabo, bakora amakosa mu kazi kabo, bakabihanirwa, iyo abo bantu baza kuba bari mu itsinda ry’abanyepolitiki bazamuwe na Kagame, bari kwihanganirwa. Niyo mpamvu umuntu nka Fidel Rwigamba yazira ruswa (niko ubushinjacyaha buvuga), ariko umuntu nka Musoni James, cyangwa se Musoni Protais, ntayizire. Si abanyepolitiki barusha Perezida Kagame uburambe gusa bagiye bigizwayo, n’ab’igihe cye iyo bagaragaje kwigenga, kwitekerereza, kunenga cyangwa se kunyuranya na bimwe mu bikorwa bya FPR, bashakirwa uko baba ‘eliminated’. Si ku banyepolitiki gusa, no mu gisirikare ni uko. Abasirikare ba RPA bari bafite amapeti makuru FPR itangira urugamba, no mu ntambara, bagize imana bakarokoka isasu, nta n’umwe ubu uri mu mwanya ukomeye, ufata ibyemezo biyobora igihugu. Abo twavuga ni nka Musitu, Kaka, Rwahama, Dodo, n’abandi. Muri abo, hari ababaye ‘demob’, atari uko babishaka, ahubwo babisabwe n’ibukuru. Mu mwaka wa 2007, nigeze kuganira na Col (RTD) Twahirwa Ludovic Dodo, ku ntambara ya RPA, n’u Rwanda nyuma y’intsinzi. Nza kumubaza impamvu yavuye mu gisirikare, ansubiza ko yabisabwe n’abayobozi be, kandi ko we yumvaga akiri muto, ashaka gukomeza gukora igisirikare. Yanambwiye kandi ko bibaye ngombwa, yagisubiramo, aramutse yitabajwe. Nubwo ntamubajije birenze aho, ariko iyo nsesenguye neza nsanga



igisubizo ari ya takitike ya ‘elimination’. Usibye n’abo basirikare bari ‘senior’, n’abasirikare mu Rwanda bagiranye ubwumvikane buke na Perezida Kagame bigizwayo, byaba mu kubaha imirimo ibatwara kure yaho ibyemezo bikaze bifatirwa, cyangwa se gufungwa. Abo twavuga ni nka Kayumba Nyamwasa na Patrick Karegeya. Muri ubu buryo, Perezida Kagame asigaye ari wenyine ufite ijambo muri politiki n’igisirikare cy’u Rwanda (President Kagame has managed to outwit other bush colleagues and establish himself as the only politico- military figure in Rwanda). Iyi niyo yabaye intangiriro y’u Rwanda gusatira igitugu, ari nayo ngaruka ya mbere y’iyi turufu. Iyo umuntu runaka aba ari we ufite ijambo wenyine, adashobora gukosa ngo akosorwe, adashobora guhabwa plan B, biba intangiriro y’inigwa rya demokarasi kuko igihugu kiba kiyoborwa n’umuntu umwe, kandi umutwe umwe utifasha gutekereza. Mu kwigizayo abo bari bafatanyije revolusiyo, Perezida Kagame yitesheje inama z’ingirakamaro, zakamufashije mu kuyobora igihugu, mu nyungu z’abanyarwanda bose. Indi ngaruka ikomeye ibi bigira kuri Perezida Kagame, ni ukwikururira abanzi bitari ngombwa. Uko Perezida na bagenzi be bagenda batandukana, niko imbaraga z’abanzi b’iyi Leta ziyongera. Ingaruka ikomeye kuruta izindi, ni umutekano w’akazi, n’ahazaza, h’ababa bari ku ibere uyu munsi. Ni ukuvuga ngo iyo umusirikare w’umukapiteni abonye ibibaye kuri Karegeya, nawe atangira kwibaza, ngo ejo bizangendekera bite? Iyo umuntu nka Mugisha (fair construction) abonye ibibaye kuri Alfred Kalisa cyangwa se Valens Kajeguhakwa, atangira kwibaza nawe uko bizamugendekera. Nubona abategetsi bakomeye batwara ingo zabo n’imitungo yabo mu mahanga, ntukibaze indi mpamvu. Ni ‘un certainty’ muri politiki. Gusa, igihe kiracyahari cyo kubihindura, ni ukuvuga Perezida Kagame abaye ashatse kubihindura. Cellphone: 0788691253 E-mail: [email protected]

Umutekano



“Ntidushaka abanyarwanda hano iwacu” Abagande



►''Abanyarwanda bashobora kudutezamo umutekano muke” Abagande ►“Bashobora kuba baratorotse mu gisirikare”



Arabacyura: Dr Emmanuel Ndahiro Mu buryo butunguranye, amakuru agera ku kinyamakuru Umuseso aratangaza ko kubera uburyo abanyarwanda bakomeje guhunga igihugu cyabo, mu bice bimwe muri Uganda, abaturage ba Uganda baratangaza ko bagenda baruta abagande muri za karitsiye zimwe na zimwe. Ibyo kandi, ubu bimaze gutera ubwoba abanyarwanda. “Bashobora kudutezamo umutekano muke kuko bamwe bashobora kuba baratorotse mu gisirikare (army deserters)”. Ayo ni amwe mu magambo abaturage ba Uganda bo mu gace kitwa Ruhama, mu ntara ya Ntungamo, bakoresha bagaragaza ko batifuza abanyarwanda bakomeje kwiyongera ku bwinshi mu gace kabo, aho mu gihugu cy’abaturanyi cya Uganda. Nkuko umwe mu bayobozi b’inzego z’ibanze muri Ruhama, John Kwatampora, mu manama amwe n’amwe bagenda bakora, iyo bagerageje kumenya abantu bayarimo, basanga abenshi ari abanyarwanda. Yagize ati: “Iyo tugiye nko mu bikorwa rusange (community work), tukagerageza kumenya abanyarwanda barimo, dusanga baruta abenegihugu”. Avugana n’itangazamakuru, uwo Kwatampora, yakomeje agira ati: “Nk’ahitwa Kafunjo, hejuru ya mirongo itanu ku ijana (50%), ni abanyarwanda bashya bajemo”. Icyo kibazo nkuko bitangazwa n’ikinyamakuru cy’aho muri Uganda, The Monitor, cyagiye



Abifitemo uruhare: Gen. Fred Ibingira



ahagaragara nyuma yaho umuturage umwe agaragarije kutishimira uburyo abanyarwanda bakomeje kwinjira aho muri Uganda, kandi bakaba bakeka ko benshi baba baratorotse igisirikare cy’u Rwanda. Mu nomero yacu y’ubushize (339), twagarutse ku kibazo cy’abaturage bakomeje guhungira muri Uganda na Tanzaniya kubera ikibazo cy’amasambu mu Rwanda. Soma Umuseso nomero; 339; “Amasambu: Abanyarwanda barahungira Uganda na Tanzaniya”. Ntibabashaka Nkuko Umuseso ubikesha ikinyamakuru The Monitor, cyo ku wa 06 Werurwe 2009, uwo muturage wa Ruhama, witwa Rodgers Turyahikayo, wazamuye icyo kibazo yagize ati: “Ntituzi uko twabigenza. Hari abanyarwanda benshi bakomeje kuza aho dutuye, kandi iyo tubavuzeho, baratubwira ngo nitubakoraho, Leta iratumererea nabi”. Turyahikayo yakomeje agira ati: “Leta ntiyadufasha, ikabajyana ahandi”? Nkuko akomeza abitangaza, mu byaro bimwe ubu ushobora kuhasanga abanyarwanda bagera kuri makumyabiri na batanu (25), mu gihe abenegihugu batarenga icumi (10). Baratabaza Uwo muturage akomeza atabaza Leta ye agira ati : “Polisi yadufashije. Turatinya ko bamwe muri bo bashobora kuba ari abahoze mu gisirikare.”



Yongeyeho ko bamwe muri abo banyarwanda bajya batera ubwoba abaturage ko bazabamerera nabi, bakigarukira mu Rwanda. Umuyobozi wa Polisi muri ako gace, David Balidawa wari mu nama byavugiwemo, yavuze ko ari kibazo gikomeye, ariko kigomba kwigwaho neza, kikaba cyabonerwa umuti mu nzego zo hejuru. Yanenze abo baturage b’abagande kuba bataragejeje ibyo bibazo kuri polisi kugira ngo ibafashe, abizeza kuzakigeza ku rwego rw’umutekano rw’intara. Muri rusange rero abaturage baho barahamya ko umubare w’abanyarwanda bashya barimo kwinjira, ugenda uruta uw’abenegihugu, bikaba bigenda bibatera ubwoba. Ruhama ni agace gahagarariwe mu nteko ishinga amategeko ya Uganda n’umufasha wa Museveni, Janet Museveni, hakaba ari na hafi y’aho, Ambasaderi wa Uganda mu Rwanda, Richard Kabonero aturuka. Nawe aturuka muri iyo ntara ya Ntungamo, icyo kibazo cyazamukiyemo. Ingaruka z’ubutegetsi bubi Mu mateka ageza vuba aha, ariko binakomeje ubu, igihugu cya Uganda cyatuwemo n’abanyarwanda benshi, bahungiyeyo ubutegetsi bubi mu Rwanda, igihe cya Kayibanda na Habyarimana. Igihe cyose abatutsi bamererwaga nabi mu Rwanda, bahungiraga muri Uganda. Aho muri Uganda, naho hari ubutegetsi butigeze bubakunda



Nawe biramureba: Min. Musoni Protais nk’igihe cya Obote, aho birukanywe bakagaruka mu Rwanda, naho batakirwa neza. By’mwihariko ariko, ubutegetsi bwa Museveni bwakiriye neza abanyarwanda, baratura, barishima (nubwo bari bavukijwe igihugu cyabo), kugeza ubwo Museveni yanabafashije kugaruka mu Rwanda, abari muri Uganda akaba aribo bayobora intambara yo kubohora u Rwanda, kuva ku butegetsi bw’igitugu bwa Habyarimana. Nyuma yaho, abanyarwanda benshi baratashye, ariko hari n’abasigayeyo batagira umubare. Abasigayeyo bamwe babitewe n’uko babonaga ubuzima mu Rwanda bugoye cyane cyane abari batunze inka muri Uganda. Batangiye gusubirayo Ntibyateye kabiri, bitewe ahanini n’ikibazo cy’amasambu, abanyarwanda bari baramenyereye gutunga inka muri Uganda, batangiye guhunga bava cyane cyane mu Mutara, basubira Uganda. Ubwo ni nako n’abandi bagendaga bagira ibibazo byaba ibya politiki, ubushomeri n’ibindi n’ubutegetsi bwa Kagame, mbere ya byose bahitagamo kwisubirira Uganda. Benshi mu bari baraguze ubutaka muri Uganda bari barabusize bugihari, bagahita basubirayo. Mu bagiye bahungira muri Uganda bakamenyekana hari ingero nyinshi ari mu basirikare nka ba Furuma, Frank Tega n’abandi ndetse n’abanyapolitiki bahamaraga igihe



bagakomereza ahandi. Gusa, umubare munini w’abaturage basanzwe bahungira mu byaro, bakajya kwiturira, ntiwamenyekanaga kandi ari munini. Hari n’abagiye bashyirwa mu nkambi zitandukanye ejo bundi ku butegetsi bwa Kagame. Kimwe mu byatumye birushaho kwiyongera, ni ibibazo byaje kuvuka hagati y’u Rwanda na Uganda, nyuma y’igihe gito Kagame na FPR bageze ku butegetsi, ubwo barwaniraga muri Kongo, umwuka mubi wagiye hagati yabo, uha icyuho abashakaga kujya bahungirayo kimwe n’abagande bagiye bahungira mu Rwanda. Inzira zakomeje gukoreshwa mu kugarura umubano hagati yabo, zisa nk’izateye intambwe, ariko ntabwo na none byashobora kugira icyo bigeraho kinini ukurikije impamvu abo banyarwanda bahunga igihugu cyabo. Kugeza ubu bwo, amakuru y’abakomeje guhunga kubera amasambu, ubushomeri, ihohoterwa ry’uburenganzira bwa muntu, abavuga ko bakorerwa akarengane na Leta, ni benshi. Ibyo byose nibyo bitera ikibazo abaturage ba Ruhama cyo kwikanga umubare munini w’abanyarwanda. Kugeza ubwo twajyaga mu icapiro, ntitwashoboye kuvugana n’uruhande rw’u Rwanda kumva icyo babivugaho, Ambasaderi wa Uganda mu Rwanda nawe akaba atarabonekaga kuri terefoni ye igendanwa. Charles B Kabonero

Gen. Nkunda vs RDF:



Amabanga 7 ataragiye ahagaragara kugeza ubu



► Senegal yashatse gufasha Nkunda gucika RDF ► Nyina wa Nkunda nawe yafunzwe amasaha 7 Mu gihe ibijyanye n’amaherezo ya Jenerali Nkunda, Perezida Kagame aherutse gutangaza ko bikirimo kwigwaho, ikinyamakuru Umuseso, mu itohoza cyakoze, kimaze kumenya amabanga agera kuri arindwi (7), atarigeze ajya ahagaragara ku bijyanye n’ibibazo bya Leta ya Kigali n’uwo musirikare bacudikanye igihe kirekire ariko bakaza kirangiza nabi. Ayo mabanga ahereye igihe batangiye kugirana ibibazo, kugeza uyu munsi aho ari ku Gisenyi. Dore ayo mabanga cumi n’ane duhereye ku bya vuba; Nyina wa Nkunda nawe yafunzwe amasaha 7 Amakuru ikinyamakuru Umuseso gikesha impande zizewe, ariko kubera impamvu z’umutekano zitifuje gutangazwa, avuga ko Nkunda aho afatiwe, undi muntu wabigiriyemo ibibazo ari umucekuru umubyara, wibera ku Gisenyi. Uwo mukecuru nyuma yo kubuzwabuzwa bihagije agerageza kubonana n’umuhungu we, yegereye bamwe mu bayobozi bo mu butegetsi bwa Kigali harimo Tito Rutaremara n’abandi, abasaba kubimufashamo. Abo yagezeho icyo bamufashsije ni ukumugeza kuri Komiseri mukuru wa Polisi Gahonzire Mary. Nkuko ayo makuru akomeza abivuga, Gahonzire yamubwiye ko bidashoboka ko yabonana na Nkunda, ko adasurwa. Nyuma yaho umucekuru yafashe icyemezo cyo kwishakira Perezida Kagame. Yaje kugerageza kumusanga hariya kuri Hotel Serana ku Gisenyi, igihe cy’umwiherero. Bwa mbere ahageze, baramufashe bamushyira mu modoka,



Yokejwe igitutu, afata Nkunda: Perezida Kagame



bamujyana iwe ku ngufu, bamubwira kutahagaruka. Umwe mu bo dukesha aya makuru yagize ati: “Ntiyanyuzwe, yaragarutse maze noneho, baramufata bamufungira mu cyumba (biro) imwe muri iyo Hotel, kumara igihe kingana hafi n’amasaha arindwi (7), baza kumubwira ngo natahe, bamubwira ko Kagame yagiye adahari.” Umukecuru yarahebye, ananirwa gusura umuhungu we. Amakuru Umuseso ufite akaba yemeza ko kugeza n’ubu atigeze abona uburyo bwo kubonana nawe. Ikindi ni uko kugeza



uyu munsi, nubwo Nkunda afungiwe hariya ku Gisenyi, kandi n’umuryango we akaba ariho uri, umufasha we wabanje kwemererwa kumusura agifungwa, ubu nawe ntakemerewe kumugeraho. Kabila afite inyota yo gushyikirana na Gen. Nkunda Bamwe barabikeka gusa, abandi bakabitekerezaho mu gusesengura ikibazo cya Kongo, ariko nta makuru y’impamo yabyo yigeze avugwa, ariko itohoza ry’Umuseso rimaze kumenya neza ko Leta ya Kabila yiteguye ndetse ifite inyota yo gushyikirana na Nkunda ku buryo, nta gitek-



erezo cyo kumufunga kiri i Kinshasa. Ahubwo, u Rwanda rusa n’urwabatindiye kumubagezaho, bakiyunga nawe, agahabwa umwanya ukomeye muri Leta ya Kabila. Aya makuru, dukesha umwe mu bayobozi bo muri Leta ya Kongo, yemeza ko hari n’intumwa zamaze kubimenyesha Nkunda, zabimenyeshejwe na Kabila mu ibanga. Gen. Ntaganda yirukanwa mu birori, aricuza amakosa yakoreshejwe n’u Rwanda Hagati aho, mu gihe dosiye ya Nkunda ikomeje, uwitwa Bosco Ntaganda, wakoreshejwe na Leta y’u Rwanda kugambanira Nkunda no gusenya CNDP, aricuza impamvu yahemukiye Nkunda dore ko n’u Rwanda rutabimwubahira. Amakuru dukesha bamwe mu bakomeje gukurikiranira hafi ibya Kongo, avuga ko ejo bundi ubwo Ingabo z’u Rwanda zatahaga ziva Kongo, nyuma ya ‘operation’ yiswe ‘Umoja wetu’, uwo Ntaganda yirukanywe, abuzwa kwigaragaza mu birori kandi byaritwaga ko CNDP, FARDC na RDF zose zari zifatanyije mu kurwanya FDLR. Bamusabye rero kutagaragara muri ibyo birori, agenda ababaye cyane, aheraho gutangira kwicuza kuko kugeza ubu atazi n’amaherezo ye. Ibyitwa kuvanga ingabo mu by’ukuri nkuko benshi mu bahoze muri CNDP babitangaza, byakozwe ku ngufu ku buryo nta cyizere bitanga. Ntaganda amaze kubona ko amaherezo ye ashobora kuba mabi kurusha Nkunda wafashwe bisa nkaho ibye birangiye. Impamvu ni uko we afite manda yo kumufata yo ku rwego mpuzamahanga,



ishobora kuba yazubahirizwa, naho Nkunda we akaba yakwisanga mu buyobozi bw’ingabo za Kabila. Ibyo ngo yatangiye no kubibwirwa na bamwe mu basirikare bakuru ari nabo barimo uwitwa Koloneli Macenga, wanamubwiye ko ariwe wabaziniye ibibazo(CNDP), mu gihe undi yari aje kumutakira bamaze kumubuza kwigaragaza mu gikorwa cyo gusezerera RDF. Nkunda Vs Kigali: Plan A na Plan B Tugarutse ku ifungwa rya Nkunda, amakuru Umuseso watohoje neza ejo bundi, hamaze kuboneka agahenge, ni uko mbere hari Plan A, aho icyari cyapanzwe ari uko Ntaganda na Nkunda (cyangwa se abagogwe n’abanyejomba) babasubiranyamo bakarwana, noneho u Rwanda na Kongo bakinjiramo bafasha Ntaganda, bakarasa ingabo za Nkunda nawe akaba yahagwa. Ibyo byaje kunanirana biturutse ahanini ko Ntaganda atari afite ingabo zihagije kandi Nkunda nawe akaba yarabimenye akanga kumushotora. Nyuma yaho, nibwo bize uburyo bwo kumuhamagara, ariko nabwo bashaka kumutega za ‘Ambush’ akaba yazigwamo, Nkunda aza kwikengera, aza n’amaguru, babona ageze Gisenyi. Nkuko bamwe mu babikurikiraniye hafi babivuga, yarabatunguye kuko bari bazi ko aza n’imodoka. Kuva bamufata, bakomeje kwibaza amaherezo yuko bazamugenza birabayobera. Umwe mu babizi neza, yagize ati: “N’ubu nubwo Kagame abeshya ngo bashyizeho Komeza ku Urup 7

Amabanga 7 ataragiye ahagaragara kugeza ubu Bikurikira Urup 6 komisiyo yo kubyiga, ntabwo bazi neza uko bazabigenza kuko kumwohereza barabitinya, nta n’inyungu babifitemo kandi hari igitutu cyo kumutanga. Ntibazatinda kubona ko nabo bibeshye. Nyamara, batumye uburakari bw’abanyekongo bavuga ikinyarwanda bwiyongera noneho kandi umwanzi wabo wa mbere aba u Rwanda”. Louis Michel ateranya Nkunda na Kagame Ibi twigeze kubikomozaho ariko ntitwabisesengura neza. Noneho nyuma y’itohoza, hari amakuru agaragaza neza uburyo Louis Michel yahuye na Kagame, Kagame akamwereka ko Nkunda akwiye guhagarika imirwano (ni nyuma ya ya raporo ya Loni), Michel aza kujya kubimenyesha Nkunda, Nkunda amusubiza ko aza akabwira Kagame ko yahagarika imfashanyo yamuhaga, ariko ko intambara itahagarara. Louis Michel yaje kugaruka abibwira Kagame, aba arabateranyije, Kagame ararakara. Mbere yaho gato, Nkunda yari ‘yanasuzuguye’ ingabo z’u Rwanda zigize umutwe witwa ‘Special Force’ avuga ko bameze nk’abapolisi, batazi kurwana. Abo ni abasirikare u Rwanda rwari rwohereje muri Kongo igihe Nkunda yafataga ikigo cya Rumangabo ashaka no gufata Goma. Ayo magambo akaba ari amwe mu byamukururiye ibibazo i Kigali, bigatuma baza kumugira igitambo, raporo ya Loni imaze gusohoka. Twabibutsa ko mbere yuko raporo ya Loni isohoka, u Rwanda rwahakanaga ko rufasha Nkunda, nyamara imaze gusohoka, ibihugu bimwe bikayishingiraho bihagarikira u Rwanda inkunga, Kagame na RDF ntibyabafashe icyumweru gusenya CNDP. Kagame mu kiganiro aherutse kugirana n’abanyamakuru akaba yaravuze ko Nkunda hari inyungu z’u Rwanda yashakaga



Yirukanywe mu birori: Gen. Bosco Ntaganda



Yahisemo: Gen. Nkunda kubangamira. Senegal yashakaga gufasha Nkunda gucika u Rwanda Irindi banga ritigeze rijya ahagaragara, ni umubano wa Nkunda na Perezida wa Senegal, Abdulaye Wade. Ubwo bucuti Nkunda yabukoze u Rwanda rutabizi. Bwaje gukomera bugera aho, Wade yoherereje Nkunda kado zitandukanye zirimo n’imyenda (harimo ibyo bakunze kwita amabubu mu Kinyarwanda cyangwa se ibitenge) byiza yagiye agaragara yambaye. Ubwo yisangaga mu kaga, Senegal yashatse kumwoherereza indege, agacika u Rwanda, ariko Nkunda we ahitamo kwishyikiriza u Rwanda, avuga ko agikomeye ku ntambara. Kuri ubwo bucuti na Abdulaye Wade, umwe mu bayoboke ba CNDP, ubu wibereye i Burayi, avuga ko Nkunda ari imwe mu nzira



yarimo gukoresha ashaka kubaka CNDP igakomera, kandi ko u Rwanda nabyo rutabishakaga, iyo yabikoraga atabagishije inama. Cyakora, yemeza ko Kagame na RDF batigeze babimenya kugeza ku munota wa nyuma nubwo bari bafite maneko nyinshi muri CNDP. Impunzi z’abanyekongo zirashaka kuva mu Rwanda Hagati aho, impunzi z’abanyekongo zabaga mu Rwanda, zababajwe cyane n’ifatwa rya Jenerali Nkunda ubu zirifuza ko umuryango wita ku mpunzi (HCR) wazifasha kuva mu Rwanda, zigashakirwa ahandi zajya gutura. Impamvu nkuko zimwe muri izo mpunzi zabidutangarije ni nyinshi harimo ifatwa rya Nkunda, ubucuti hagati y’u Rwanda na Kongo ariko ngo n’ibindi byinshi iyi Leta ya Kagame yagiye ibahemukiraho. Muri ibyo bavu-



gamo uburyo yabaririye inka muri Gishwati, ngo ku buryo bamwe nyuma yo kubura inka zabo bapfuye cyane cyane abasaza. Ubu none ngo nyuma yo gufata Nkunda, wabarwaniririraga, nta gisigaye, ntibacyizeye u Rwanda. Twabibutsa ko akimara gufatwa, zimwe muri izo mpunzi ziba Gihembe, zashatse kwigaragambya, Leta ya Kagame ikabiburizamo. Umwe muri abo banyekongo w’umunyeshuri muri Kaminuza ya ULK yagize ati: “Iyi Leta ihemukiye abanyekongo bavuga ikinyarwanda bihagije. Guhera muri Gishwati, kugeza ubu basenya CNDP. None se Nkunda na Kabila ntibumvikana, bizabamarira iki? Twebwe icyo dushaka ni ukuvanwa mu Rwanda tukajyanwa mu kindi gihugu. Cyakora, dufite icyizere ko Nkunda icyo Kabila yamuha cyose, atazahemukira



abatutsi, azagaruka kuturwanirira. CNDP nyayo iracyahari kandi iriya ya ba Kamanzi ntituzayemera”. Uwo munyeshiri w’umugogwe, yakomeje agira ati: “Nasomye inkuru y’ukuntu umwe mu bantu biyahuye muri ‘World Trade Center’ muri za ndege zayihiritse, yari umwana wakuze abyigishwa, abizi ko aziyahura, natwe ubu niko twabaye. Tuzarwana kugeza dushize. U Rwanda rwari ruzi ko byoroshye guteranya abagogwe n’abanyejomba, ariko ntibishoboka kuko twese duhuriye ku bibazo bimwe tuzaharanira uburenganzira bwacu kugeza dupfuye. Ntibyari no kubashobokera bakoresheje umuntu nka Ntaganda n’abavandimwe be ubwabo batemera kuko bazi ko ntacyo ashoboye”. Charles Kabonero

Hanze: Rwigamba, Gacinya, Katurebe, Munyakazi



►Isesengura: Abatoni bakingiwe ikibaba? Inama y’abaminisitiri yateranye ku wa 04 Werurwe 2009 yirukanye burundu abakozi bakomeye batandukanye, kubera amakosa ivuga ko bakoze mu kazi kabo.Abo ni uwari umunyamabanga mukuru w’inteko ishinga amategeko, umutwe wa Sena, Fidel Rwigamba, uwari ushinzwe ubutegetsi n’imari muri minisiteri y’ibikorwa remezo, Faustin Gacinya, uwari umuyobozi mukuru wa CEPEX, George Katurebe, uwari umuyobozi mukuru w’ikigo cy’igihugu gishinzwe ibarurishamibare (National Institute of Statistics) Dr. Louis Munyakazi, ndetse n’uwari umunyamabanga mukuru muri Minisiteri y’ibikorwa remezo, Vincent Gatwabuyenge. Rwigamba Fidel, akaba yari yahagaritswe by’agateganyo ku kazi ku kazi mu mpera z’icyumweru cyabanjirije igishize, azira gukekwaho ruswa. Ikibazo cy’uyu musaza kikaba cyarageze mu ishami rya polisi rishinzwe ubugenzacyaha (Criminal Investigations Department). Uyu musaza akaba yarasimbuwe na Cyitatire Sosthene. Rwigamba azira kuba yarishyuye amafaranga menshi ya Leta (inflated price) yo kugura udukapu twa za mudasobwa zo mu bwoko bwa laptop computers. Iki kibazo kikaba cyarizweho mu mwiherero uherutse wahuje abayobozi bakuru b’igihugu, wabereye kuru Hotel Serena, i Rubavu. Uwari umuyobozi mukuru wa CEPEX (Central Public Investment and External Finance Bureau), George Katurebe, we aregwa guhombya Leta akayabo kagera kuri miliyoni 453. CEPEX ni ikigo kiri munsi ya Minisiteri y’imari gishinzwe gutegura no guhuza ishoramari rya Leta. Umuvugizi w’ubushinjacyaha, Augustin Nkusi, yatangararije itangazamakuru ko ayo mafaranga yagombaga gutangwa na sosiyete ya STRABAG, nyuma yaho inaniriwe kuzuza amasezerano yakoranye na Leta. Katurebe ubu akaba abarizwa mu munyururu. Sosiyete ya STRABAG yagiranye amasezerano na Leta yo kubaka umuhanda wa Kigali- Bugesera, agaragaza igihe iyo mirimo igomba kurangirira. Ayo masezerano kandi ateganyiriza sosiyete ya STRABAG ibihano mu gihe igihe cyemeranyijweho kirangiye ako kazi katararangira. Leta ivuga ko STRABAG ya-



Intore nkuru: Boniface Rucagu naniwe kurangiza ako kazi mu gihe bemeranyijeho, bituma isaba STRABAG amande angana na miliyoni 453. Ubushinjacyaha buvuga ko George Katurebe, afatanyije n’umunyamabanga mukuru muri minisiteri y’ibikorwa remezo, Vincent Gatwabuyenge, yasoneye sosiyete ya STRABAG, ntiyishyura ayo mafaranga. Vincent Gatwabuyenge, wari umunyabanga mukuru muri MININFRA, ubu nawe ubarizwa mu munyururu, nawe yasezerewe burundu ku mirimo ye, kubera gukekwaho ruswa. Ubushinjacyaha burega Vincent Gatwabuyenge icyaha cyo kunyereza umutungo wa Leta. Gatwabuyenge kandi aregwa hamwe na Katurebe icyaha cyo guhombya Leta, icyaha gihanwa n’ingingo ya 17 na 18 z’itegeko rihana icyaha cya ruswa mu Rwanda. Gatwabuyenge kandi aregwa kuba yaracunze nabi umutungo wa rubanda, asinyira amafaranga yo kwishyura STRABAG arenga miliyari imwe n’igice. Ayo mafaranga yishyuraga igikorwa cyo kubaka ‘site centers’ mu iyubakwa ry’umuhanda wa Kigali- Bugesera, ariko Leta ivuga ko izo ‘sitecenters’ zitigeze zubakwa. Sosiyete ya STRABAG yiregura ivuga ko yakoze akandi kazi mu iyubakwa ry’umuhanda wa Kigali- Bugesera, katari mu masezerano iyo sosiyete yagiranye na Leta. Ibiro bikuru bya Sosiyete ya STRABAG bikaba biri mu Budage.



Hari ab'iwe bakwiye kubiryozwa nabo: Min. Musoni Amakuru dukesha ubushinjacyaha avuga ko Leta na STRABAG bemeranyije kuzana umuhuza ukomoka mu gihugu cy’u Bufaransa, wagombaga kureba amafaranga y’inyongera Leta yagombaga kwishyura STRABAG, kubera akazi k’inyongera iyo sosiyete ivuga ko yakoze. Uwo muhuza akaba yaravuze ko Leta y’u Rwanda yongera sosiyete ya STRABAG amafaranga angana n’ama Euro ibihumbi mirongo icyenda na magana cyenda mirongo itanu n’arindwi (90.957). Ubushinjacyaha buvuga ko Gatwabuyenge yasinyiye ama Euro ibihumbi magana abiri na makumyabiri na bitandatu na magana inani na mirongo icyenda n’atatu (226.893). Dr. Louis Munyakazi, wari umuyobozi wa Statistics, ubu nawe ubarizwa mu buroko, we arakekwaho gutanga amasoko mu buryo bunyuranyije n’amategeko. Faustin Gacinya, nawe ubarizwa mu buroko, nawe arazira STRABAG. Nk’umuyobozi w’ubutegetsi n’imari, araregwa guhombya Leta asinyira ko ako kayabo twavuze haruguru kishyurwa STRABAG. Usibye abo bayobozi bakuru bavanywe ku mirimo yabo, hari Dr. Louis Benimana, wari umuyobozi mukuru wa MAGERWA, nawe akaba yarirukanywe burundu. Isesengura: Hari abakingiwe ikibaba Intero mu byumba by’itangazamakuru, mu mihanda, mu ngo, ni uko STRABAG imaze kwivugana abategetsi bakomeye



batari bake, ndetse n’abadi bakozi bo mu rwego rwo hasi benshi. Ariko na none, haribazwa impamvu nta muntu wo muri minisiteri y’imari uraryozwa ibya STRABAG. Niba koko STRABAG yarakoze amakosa, ikica amasezerano yagiranye na Leta, bikayiviramo gucibwa amande ya miliyoni 453, hanyuma George Katurebe akayisonera, akabizira, kimwe n’uwari umunyamabanga mukuru muri MININFRA, Vincent Gatwabuyenge, ndetse na DAF, Faustin Gacinya, abo bose nta n’umwe wishyuye, ahubwo hishyuye minisiteri y’imari. None se ari uwategetse ko STRABAG isonerwa (Katurebe), n’uwasinye (Gacinya), bose kuki batabibazwa kimwe n’abo muri minisiteri y’imari bishyuye ayo mafaranga. Ibi bikunze kugaragara mu guhana icyaha cya ruswa mu Rwanda, aho hagira abahanwa, abandi bagakingirwa ikibaba, cyane cyane Minisitiri w’imari, Musoni James, wakomeje kugaragaraho amanyanga mu itangwa ry’amasoko, ari nabyo Louis Munyakazi yazize. Indi myanzuro inama y’abaminisitiri yemeje, ni inyandiko ikubiyemo imikorere y’Inama y’Abaminisitiri (Cabinet Manual). Mu gihe imiryango iharanira uburenganzira bw’ikiremwamuntu, cyane cyane Human Rights Watch, yamagana igifungo cya burundu cy’umwihariko, isaba Leta ko yakivanaho, inama y’abaminisitiri



yo yemeje umushinga w’Itegeko ryerekeye igihano cy’igifungo cya burundu cy’umwihariko. Inama y’Abaminisitiri kandi yashyizeho abahagarariye guverinoma mu nama y’Igihugu y’Umurimo. Abo ni Marcelline Mukakarangwa, Henri Gaperi, Oda Gasinzigwa, Déogratias Harolimanana Dr Jean Bosco Kanani. Inama y’Abaminisitiri kandi yavanye ku mirimo uwari guverineri w’intara y’amajyaruguru, Boniface Rucagu, imugira Chairman wa Task Force y’itorero ry’igihugu. Boniface Rucagu akaba yarasimbuwe na Aimé Bosenibamwe, wari usanzwe ari Mayor w’akarere ka Burera, muri iyo ntara. Inama y’abaminisitiri kandi yagize Itangishaka Bernard, umunyamabanga nshingwabikorwa w’ikigega cy’igihugu gishinzwe gutera inkunga abacitse ku icumu rya jenoside batishoboye (FARG). Inama y’Abaminisitiri kandi yemeje iteka rya minisitiri ryangira iyandikwa ry’umutwe wa politiki wari washinzwe na Bernard Ntaganda, avuga ko uwo mutwe utujuje ibiteganywa n’Itegeko Ngenga n°16/2003 ryo kuwa 27/07/2003 rigenga imitwe ya politiki n’abanyapolitiki nkuko ryahinduwe kandi ryujujwe kugeza ubu. Ariko ntabwo inama y’abaminisitiri igaragaza ingingo atujuje izo ari zo. U Burundi bwahawe igihe ntarengwa cyo kwishyura u Rwanda Minisitiri w’abakozi ba Leta n’umurimo yamenyesheje Inama y’Abaminisitiri ko mu rugendo aherutsemo mu Burundi, habayeho kumvikana n’u Burundi ko bitarenze Kamena 2009, icyo gihugu kizatangira kujya cyoherereza muri Banki Nkuru y’u Rwanda amafaranga ya pansiyo Abanyarwanda bakoreye icyo gihugu bari barizigamiyeyo kandi ko Abanyarwanda bavuyeyo batari bageza ku myaka ituma bahabwa pansiyo bazasubizwa imisanzu bari bamaze gutanga bitarenze Ukuboza 2009. Gusa, ntabwo inama y’abaminisitiri yagaragaje umubare w’amafaranga uko ungana, ndetse n’umubare wa ba nyiri amafaranga. Didas M. Gasana

Ibibazo: Winjiye mu muryango (FPR) ryari? winjiriyemo he?



►Ibarura: Ni iki kibyihishe inyuma? Ni ukumenya abatari muri FPR cyangwa ni imisanzu? Ibyo bibazo bibiri (2) byari byakugeraho? Amakuru yizewe agera ku kinyamakuru Umuseso aragaragaza ko ishyaka riri ku butegetsi, FPR ririmo gukora ibarura bucece ku bijyanye n’abayoboke baryo ku mpamvu n’inyungu zitaramenyekana neza. Muri iryo barura, nkuko Umuseso wabitohoje, abayobozi b’inzego z’ibanze (benshi baba ari n’abayobozi ba FPR), bakoze urutonde rw’ibibazo bagera kuri buri rugo, abarimo bose bagasabwa kubyuzuza. Ni ibibazo byinshi birimo; amazina, icyo ukora, hanyuma hakaza ibibazo bibiri bya nyuma bigira biti : “Winjiye mu muryango ryari?” N’ikindi kigira kiti : “Winjiriyemo he?” Ibyo bibazo birasekeje cyane kuko usanga bigaragaza ko badashidikanya ko uri mu muryango, icyo babaza akaba ari igihe n’aho winjiriyemo! Hamwe mu ho twashoboye kumenya, ibarura nk’iryo ryatangiye, ni mu mujyi wa Kigali, aho bikorwa n’abayobozi bo hasi cyane ku rwego rw’Akagali n’Umudugudu, ariko bikaba bipanzwe neza ku buryo ukurikije ukuntu abantu mu Rwanda batinya, benshi bagomba guhita bemeza ko ari abanyamuryango ba FPR (niryo shyaka ryitwa umuryango mu Rwanda). Ubusanzwe, FPR kunengwa ko abantu benshi bayitirira atari abayo, ko benshi bayitora bakanavuga ko ari abayo kubera gutinya, ku buryo muri iryo barura, ubona izahita ibona gihamya ko ifite abayoboke benshi cyane. Watinyuka kuvuga ko utari muri FPR? Kugeza ubu, benshi mu bo Umuseso wavuganye nabo kuri ibyo bibazo babajijwe, uretse abayobozi b’amashyaka yandi (amwe abaho ku izina gusa ijana ku ijana) bavuga ko bigoye cyane kwerekana ko batari muri FPR, kuko bishobora kukugiraho ingaruka. Umwe muri abo wasabye kudatangazwa, yagize ati: “Uzi ko basanzwe batabizi, ukerura ukavuga ko utari muri FPR, wakwisanga ibiba-



Abayoboke cyangwa imisanzu? Francois Ngarambe



Ubutegetsi bw'ibanze bwahindutse ubwa FPR: Min. Musoni



zo byose biba muri karitsiye utuyemo ari wowe byitirirwa? Wakwakira abashyitsi, bakavuga ko wakoresheje inama itemewe? Ntawabitinyuka.” Undi we yavuze ko umuryango babaza aziyumvisha ko ari uwo muryango abamo (umuryango we), akababwira ko yawinjiyemo akivuka. Yagize ati : “Ibyo by’amashyaka sinabijyamo kuko umuryango nzi ari uwo mvukamo, mbamo, niwo nzavuga.” Abo bose ariko usanga bibaza cyane impamvu ya bene iryo barura, dore ko mu Rwanda ubona abaturage ibintu bya politiki basigaye babitinya cyane, ntacyo batabonamo ibibazo. Muri iryo barura, nkuko Umuseso wabitohoje, abagiye bagerageza kubaza, abayobozi bababwiye ko umuntu yemerewe gushyiraho ishyaka arimo, ariko ntibasobanure impamvu batavuze ngo; “Uri mu rihe shyaka?”, bakavuga umuryango, kandi bazi neza ko umutwe wa politiki witwa umuryango



utuye mu karere ka Kicukiro aho byatangiye nawe utarashatse gutangazwa, we usanga igikurikiraho ari imisanzu izakwa abaturage. Mu isesengura rye yagize ati : “Urumva, nyuma yo kubona ibyo bisubizo, abaturage bose biyemerera ko bari mu muryango, bazahindukira noneho baze kubabwira ko ishyaka ribakeneyeho imisanzu. Kugeza ubu hari abayitanga n’abatayitanga. Ahanini biterwa n’uko kwibaza niba bemera FPR cyangwa batayemera. Ubu rero, bazaza bafite gihamya, waremeye ko uri umunyamuryango, usabwe umusanzu. Ni uburyo bwo gushaka mu baturage ibizaziba icyuho cy’inkunga”. Nta politiki y’amashyaka mu Rwanda Ubushakashatsi buherutse gukorwa na komisiyo ya politiki n’imiyoborere ya Sena bwagaragaje ko andi mashyaka ariho ku izina gusa, kuko hari adafite ibiro, ifaranga kuri konti n’ibindi. FPR yo bagaragaje ko



mu Rwanda ari FPR yonyine. Umuturage umwe ati : “Ni amayeri, yo kumenya abatari muri FPR, bakazisanga mu bibazo. N’ubusanzwe, ni ikibazo iyo baguketse ko utayirimo, nkanswe noneho weruye ukabyandika, ukabiha abayobozi. Nibwo wumva ibyawe byose byasubiweho; inzu yawe itujuje ibyangombwa, utubahiriza gahunda za Leta n’ibindi. Ubu twarajijutse, ni ukureba kure.” Ikigaragara ni uko, iryo barura niba FPR irishakamo ikigereranyo cy’abayoboke bayo cyangwa se kureba ingufu andi mashaka yaba afite, itazabigeraho kuko nta kuri abaturage bashobora gukoresha. Umunyapolitiki umwe twabajije kuri bene icyo gikorwa yagize ati : “Ni ukwangiza umwanya, kimwe no mu matora, izasanga ifite ijana ku ijana. Buriya n’ababyanditse gutyo, bari bagamije kubona igisubizo bifuzaga, bakajya kwereka ababagabira imyanya ko iwabo ari FPR nsa nsa nsa.” Hari undi w’umukozi wa Leta



ifite ibiro n’abakozi kugeza ku karere. Abakurikiranira hafi bo bakaba basanga ikora kugeza mu ngo z’abantu kuko akenshi ihagararirwa n’abayobozi b’inzego z’ibanze, bigaragaza nk’abahagarariye FPR kurusha Leta. Hagati aho ariko, abandi bakurikiranira hafi ibya politiki ya Kagame, basanga FPR nayo uretse kuba ifite iryo zina n’igitinyiro mu baturage, mu ifatwa ry’ibyemezo, mu Rwanda usanga biri mu maboko ya Kagame ku giti cye, FPR nayo ikaba muri urwo rwego iriho ku izina. Umwe muri abo bafite iyo mitekerereze, yagize ati : “Ariya mashyaka yo ntariho ijana ku ijana. Ariko ubu FPR nayo mu rwego rwo gufata ibyemezo biyobora igihugu, iriho ku izina n’igitinyiro gusa. Ibyemezo mu Rwanda bifatwa na Kagame n’abandi bantu bake yizera. Nta politiki y’amashyaka iri mu Rwanda ”. Charles B Kabonero

Rwanda: “Leta yaba ibera abavuga icyongereza mu kazi” Raporo y’Amerika ►“Ruswa nayo hari aho yaba ikoreshwa mu kwikiza abatavuga rumwe na FPR” Raporo ►Hari sosiyete sivile itinya kuvuga “Kuva mu mwaka wa 1994, nyuma yaho FPR ifatiye ubutegetsi, itsinze abakoze itsembabwoko mu Rwanda, Leta yahamagariye abantu kwiyunga, ivanaho imigambi yose yari yarashyizweho na Leta yayibanjirije igamije gucamo ibice amoko. Leta y’ubumwe kandi yavanyeho ama references yose ku moko, byaba mu byanditswe, cyangwa se ibitanditse. Nta gahunda ya Leta yo gushyiraho umubare ntarengwa w’abana mu mashuri, guhugurwa cyangwa se mu kazi ka Leta. Itegeko nshinga ry’u Rwanda rivanaho ivangura rishingiye ku moko, uturere, amadini, n’irindi vangura iryo ari ryose, ari nako iteza imbere ubumwe bw’abanyarwanda”. Ibyo byose, n’ibindi byinshi, bikubiye muri raporo y’ibiro bishinzwe demokarasi, uburenganzira bwa muntu, n’umurimo, muri minisiteri y’ububanyi n’amahanga ya Leta zunze ubumwe z’Amerika (Bureau of Democracy, Human Rights, and Labor, under secretary for democracy and global affairs). Iyo raporo, igaragaza uko demokarasi, uburenganzira bwa muntu n’umurimo byari byifahse mu Rwanda mu mwaka wa 2008 yashyizwe ahagaragara ku wa 25 Gashyantare 2009. Nubwo ibyo bigaragazwa haruguru ari byiza, n’inenge zirahari. Iyo raporo ikomeza igira iti: “Hari imiryango n’abantu ku giti cyabo bakomeje gutunga Leta agatoki ko ibera abatutsi, cyane cyane abatutsi bavuga icyongereza, mu kazi ka Leta, mu mashuri ari profesiyoneli, mu kwinjizwa no kongerwa ipete mu gisirikare, no mu bindi. Ariko, nta gihamya yari ihari igaragaza ko Leta ifite gahunda ya ‘ethnic favoritism’. Mu rurimi rw’icyongereza, byanditse bitya: “Some organizations and individuals continued to accuse the government of favoring Tutsis-particularly English-speaking Tutsis--in government employment, admission to professional schooling, recruitment into or promotion within the army, and other matters. However, there was no evidence suggesting that the government practiced ethnic favoritism”. Kuri ruswa no gukorera mu mucyo, iyo raporo ivuga ko amategeko y’u Rwanda ahana ibyaha bya ruswa, kandi ko Leta yarushijeho gushyira mu bikorwa neza aya mategeko, ariko kandi ikavuga



Yangiwe kwinjira mu Rwanda: Alison Des Forges (RIP) ko ruswa yari ikibazo. Iyo raporo ivuga ko mu mwaka wa 2008, Leta yaperereje kandi igakurikirana ibyaha bya ruswa ku bategetsi bakuru, barimo na ba meya babiri n’umunyamabanga nshingwabikorwa w’Akarere ka Gasabo, mu mujyi wa Kigali. Muri Mutarama 2008, iyo raporo ivuga ko ubuyobozi bw’umujyi wa Kigali bweguje André Bizimana, wari visi meya ushinzwe imibereho myiza y’abaturage, bukanahagarika n’abandi bakozi. Muri Werurwe, iyo raporo ivuga ko uwahoze ari umuyobozi mukuru wa Rwanda Bureau of Standards yakatiwe igifungo cy’imyaka 7 n’igice (ariko adahari) kubera ruswa. Muri Kamena, nkuko iyo raporo ibivuga, abayobozi bakuru ba polisi, barimo na Komiseri Jenerali n’uwari umuyobozi w’ishami ry’ubugenzacyaha muri polisi, bahagaritswe ku mirimo yabo kubera imikorere mibi. Iyo raporo ikomeza ivuga ko nubwo urwego rw’umuvunyi rudafite ububasha bwo gukurikirana no gushinja ibyaha, yakoze iperereza kuri ruswa mu nzego za Leta, cyane iyerekeranye n’itangwa ry’amasoko. Urwo rwego kandi



rukaba rufite ubushobozi bwo gusaba ubushinjacyaha bwa Leta gukurikirana abantu bakekwaho ruswa. Ariko, iyo raporo ivuga ko yahawe amakuru yuko cases zimwe na zimwe za ruswa zikurikiranwa ku bantu batavuga rumwe n’ubutegetsi bwa FPR (political opponents). Ku byerekeranye n’uburyo Leta ifata imiryango mpuzamahanga n’imiryangoi itegamiye kuri Leta itohoza ihungabanywa ry’uburenganzira bwa muntu mu Rwanda, iyo raporo ivuga ko imiryango myinshi, yaba mpuzamahanga, yaba iyo mu Rwanda, yakoze iperereza ku burenganzira bwa muntu mu Rwanda, kandi igashyira ahagaragara ibivuye muri ubwo bushakashatsi. Iyo raporo ivuga kandi ko imiryango y’uburenganzira bwa muntu itegamiye kuri Leta mu Rwanda igenda irushaho kwigenga. Na none kandi, iyo raporo ivuga ko iyo miryango isanga imibanire yayo na Leta nta kibazo kirimo, ariko imwe muri iyo miryango ikaba ivuga ko Leta itihanganira kunengwa, kandi ko Leta ifitiye amakenga iyo miryango, yaba iyo mu Rwanda, cyangwa se



Yaranenzwe: Min. Karugarama mpuzamahanga, kenshi na kenshi yamagana ubushakashatsi bwayo, Leta ivuga ko bubogamye. Mu mwaka wa 2008, nkuko iyo raporo ikomeza ibivuga, hari imiryango yatinye Leta, bituma yiniga, haba mu bikorwa byayo, cyangwa se mu maraporo yayo (During the year some NGOs expressed fear of the government and self-censored their activities and comments). Iyo miryango kandi ivuga ko process yo kwandikwa no kwemererwa gukora igoye cyane, ndetse n’ibintu bisa nko guhatirwa (near-compulsory) kwibumbira hamwe. Iyo raporo ivuga ko kugeza mu mwaka wa 2008 urangira, hari umuryango nyarwanda utagengwa na Leta wakomeje kwangirwa kwandikwa. Ibyo biro bya democracy, human rights and labor, muri iyo raporo y’umwaka wa 2008, ivuga kandi ko hari imiryango ibiri itagengwa na Leta yabatangarije ko yabangamiwe na Leta, no gukurikiranwa (During the year two NGOs reported government harassment and surveillance). Nubwo iyo raporo ivuga ko Leta



muri rusange yafatanyije (cooperate) n’imiryango mpuzamahanga, ikomeza ivuga ko Leta yanenze umuryango mpuzamahanga urengera uburenganzira bw’ikiremwamuntu wa Human Rights Watch, cyane cyane nyuma yaho uwo muryango usohoreye raporo ku ivugururwa ry’ubutabera mu Rwanda, muri Nyakanga 2008. Muri Nzeli n’Ukuboza 2008, Leta ikaba yarabujije umushakashatsi w’uwo muryango (Alison Des Forges, RIP) kwinjira mu Rwanda. Iyo raporo ikaba ivuga ko nta mpamvu Leta yatanze nyuma y’icyo gikorwa. Ibyo biro bisanga komisiyo y’igihugu y’uburenganzira bwa muntu idafite ibikoresho bihagije kugira ngo ikore ubushakashatsi ku ihungabanywa ry’uburenmganzira bwa muntu ryose, kandi ko byahawe amakuru ko iyo komisiyo ibogamira kuri Leta (The National Human Rights Commission (NHRC) did not have adequate resources to investigate all reported cases of violations and remained biased towards the government, according to some observers). Didas M. Gasana

PSI: FPR yerekanye aho ibera akaga Mu kinyamakuru Umuseso twigeze kugaragaza ko kuba Me Ntaganda Bernard atangaje ku mugaragaro ko ashinze Umutwe wa politiki abitewe no kurambirwa kuba ikiragi mu yandi mashyaka. Mu myaka myinshi yari amaze muri PSD akaba yaragenzuye neza agasanga n’amashyaka ya politiki ari mu Rwanda yose ari inzitizi ya demokarasi. Ni aho twahereye tuvuga ngo: “Ishyaka ridasingiza FPR rizakorana rite nayo”? Muri iyo nyandiko twagaragaje ko, ubutegetsi bwose bwasimbuye ubwa cyami mu Rwanda bwagize impunzi zibuhunga kubera imitegekere mibi. Kuva kuri Kayibanda kugeza kuri Habyarimana abantu batemeranyaga n’iyo mitegekere barafungwaga ababonye aho banyura bagahungira hanze. Twibukije abasomyi ko, FPR Inkotanyi imaze kwiyumvamo ko itakwihanganira gukomeza kuba hanze no kugwiza ingufu, yafashe intwaro yiyemeza kurwanya ubutegetsi bwa Habyarimana. Muri ibyo bihe hakaba hari umwuka wa demokarasi hari amashyaka menshi yashyizweho, amwe agamije kurwanya igitugu cya Habyarimana, ayandi agamije kumushyigikira. Twagaragaje ko Habyarimana yabonye bizamukoraho agatangiza umugambi mubisha wo guca ibice muri ya mashyaka yamurwanyaga, bamwe akabiyegereza, bityo power ziravuka, maze utavuga rumwe na Habyarimana yitwa umwanzi, Inyenzi n’andi mazina mabi batangira kwicwa hirya no hino mu gihugu. Urugamba rw’Inkotanyi rwo gukuraho ubutegetsi bwa Habyarimana rwahinduye isura ruzamo imishyikirano yo gucengana, icyo gihe abaturage b’inzirakarengane barishwe hirya no hino, amashyaka yarwanyaga Habyarimana yazimye, aba CDR n’aba Power bakora ibibi bashatse hose. Udutendo twa FPR Nyuma ya jenoside hamaze gushyirwaho Leta y’ubumwe, urugendo rwayo rwari mu mayira abiri. Buri mutegetsi yashyiraga ingufu muri shuguri ze yishugurikira inzu, iduka, imodoka n’ibindi… Ikibabaje ni uko abo bategetsi bose biyitiriraga amashyaka ntibagire icyo bamarira umuturage utwarwa ibye bareba, cyangwa akarigiswa birebera hirya! Ibitekerezo by’abategetsi benshi byari byibereye hanze aho basize imiryango yabo, bagasahura baboherereza. Iyo wabaga uri uwa FPR ukagera muri minisiteri yayo, wumvaga ugeze mu rugo, akazi kakaba nko kwiha. Muri MDR, PSD, PL na PDC bikaba uko iyo wabaga uri

uwabo, umwe iwabo undi iwabo, maze twa dutindi tw’utuzu twa kera twongera kubakwa gutyo. FPR yarateranye itanga Bizimungu Pasiteri ho Perezida. Uyu mugabo yari umuhanga w’igikwerere witandukanyije n’ingoma mbi rugikubita, kandi gupima nawe mu matora byari bigoye nta wari kumuhiga. Byabaye ngombwa ko akubitwa agatego ka rugondihene. FPR yashyizeho akandi gatego gatuma Minisitiri w’Intebe yikandagira kuko Perezida yahawe ububasha bwo kuba yamukuraho bibaye ngombwa. Bakubisemo n’akandi gacenga bashyiraho umwanya wa Minisitiri w’Intebe wungirije. Utu tuntu twari dushya nti twari mu masezerano ya Arusha. Ububasha Arusha yambuye Habyarimana nka Perezida kugira ngo ingufu ze ziranduke zigane Minisitiri w’Intebe na Guverinoma, bwasubiye kwa Perezida mushya. FPR yararebye isanga ari ngombwa gushyiraho umwanya wa Visi- Perezida iwugenera Jenerali Majoro Paul Kagame.



Ibitekerezo bye ngo yarabitangaga akabizira agatotezwa kugeza ubwo ahagaritswe mu mwaka wa 2004 igihe cy’umwaka kubera ibyo bitekerezo bye. Amaze kugaruka mu ishyaka, ngo yabonye ari ngombwa kurisezeraho agashinga umutwe wa politiki ufite icyo wageza ku banyarwanda ashingiye ku bibazo biri mu Rwanda. Abajijwe niba atazaba nka Bizimungu cyangwa Kabanda Céléstin bashinze amashyaka bakamererwa nabi ntibabyemererwe, yavuze ko yizeye ko ubutegetsi buriho ubu bugomba kumva ko hagomba kubaho demokarasi kuko Abanyarwanda banyotewe na demokarasi. Kuri we yumva imyumvire abantu bari bafite muri ibyo bihe ubutegetsi bwabuzaga abo bagabo yarahindutse, kubera aho ibihe bigeze. Igihe cyarageze Me Ntaganda ajya mu baturage ashaka abayoboke azana bamwe muri bo mu kigo cya mutagatifu Pawulo imbere ya Noteri arabarushya biratinda nk’uko itangazamakuru ryari rihari ryabitangarije Abanyarwanda, ariko amaherezo arasinyirwa, akaba yari yicaye ategereje ko Minisiteri ifite Imitwe ya politiki mu nshingazo zayo imwemerera gukora ku mugaragaro igashyira uwo mutwe yatangije wa politiki ku rutonde rw’iyindi mitwe ya politiki yemewe mu gihugu ku murongo wa nyuma kuko ari cyo gihe uvukiye, none FPR imweretse aho ibera akaga mu gutekinika nk’uko yabizobereyemo! Nk’uko byatangajwe ku mugaragaro, Inama y’Abaminisitiri yateranye ku itariki ya 4/3/2009 yemeje ko Ishyaka PSI rya Me Ntaganda Bernard ritemerewe kuko ritujuje ibyangombwa! Icyakora ibi byangombwa



Ntaganda Bernard azahangana ate na FPR? Twagaragaje ukuntu Ntaganda yavuze ko PSD wari Umutwe wa politiki bamwe bakekaga ko uzashyira imbere imbereho myiza y’abaturage, ariko uko byagaragaye nayo yagiye mu kwaha kwa FPR yikiriza indirimbo n’imbyino ya FPR. Muri iyo nkuru, umunyamakuru yibukije amateka y’uwitwa Lyambabaje Alexandre wanze kugenda nkuko abantu bashaka, abaturage bategereza ko yajya ukwe akereka Abanyarwanda umurongo muzima, ariko kuko ntawe uhangana n’ingoma



ahitamo kwanga umwanya yari ahawe aricecekera. Uwitwa Me Ntaganda Bernard wari umwe mu barwanashyaka ba mbere ba PSD wagerageje imyaka myinshi guhindura amatwara bikananirana, none ahisemo gushinga ishyaka ritari mu kwaha kwa “uko zivuze”... Iyo witegereje amateka y’abashatse kubigerageza uhereye kuri Bizimungu Pasiteri n’uko byabagendekeye, wibaza niba uyu mugabo azagera ku mugambi we atabangamiwe na FPR? Gutinyuka kubwira Leta ni ukuyikiza, ariko benshi siko babyumva. Burya ngo Leta idakorera rubanda neza iryoha ibora nk’umuneke. Iryohera abayirya ariko iyo ihirimye ihitana n’abataragize uruhare mu kuyimunga. Niyo mpamvu tugomba kuyitabara twese hakiri kare. Ubutegetsi budashimangiwe n’amategeko burihirika. Iyo amategeko atubahirizwa uko ari, aba ameze nk’ibishingwe. Iyo hatariho demokarasi haba hari demagoji. Nk’uko byumvikaniye kuri Radio ijwi rya Amerika, Ntaganda yashinze Umutwe wa poitiki witwa IMBERAKURI(PSI) riharanira imibereho myiza y’abaturage. Impamvu yatangije ishyaka rishya, ngo ni uko iyo arebye ibibazo biri mu Rwanda n’uburyo amashyaka ari mu Rwanda abyitwaramo, ngo asanga ayo mashyaka ari imbogamizi muri demokarasi kuko adatanga ibisubizo ku bibazo biri mu Rwanda. Mu myaka 17 yari amaze muri PSD nk’umwe mu bayishinze, ngo yasanga ibyo bari bariyemeje bitaragezweho bitewe n’abayobozi b’ishyaka batandukiriye ntibakomeze umugambi bari bariyemeje. Asobanura ko ntako atagize ngo arivugurure bikananirana.



adafite ntibyatangarijwe Abanyarwanda, Iyi nkuru ikaba iteye urujijo kuko ituzuye. Ni ukuvuga ko iyaba itegeko rishya ry’itangazamakuru ryari ryarasohotse mu Igazeti ya Leta, ryari kuba ribonye umuntu wa mbere utangaje inkuru kuri Me Ntaganda ituzuye iburamo amagambo y’ingezi ya ngombwa nk’uko iryo tegeko ribisaba abanyamakuru. Nk’uko rero itangazamakuru ritahwemye kubigaragaza, Me Ntaganda abuze aho avugira kuko n’ubundi nta hahari, mu gihe cyose atavuga ngo: yego mwidishyi! Ba Mushayidi nibumvireho Nk’uko na none twabigaragaje mu Kinyamakuru Umuseso nº 329, akaba ari amakuru twibwiriwe na Rucagu Boniface wayoboraga Intara y’Amajyaruguru, Mushayidi ushaka ubutegetsi ngo yahiosemo nabi, ubwo yatangazaga ko Umutwe wa politiki ayoboye wa PDP ufite icyicaro i Kinihira. Bwana Rucagu akaba yaravuze ko Mushayidi akwiye kwerera Twagiramungu akamubaza uko byamugendekeye. Ni muri urwo rwego rero abo bose bashaka ubutegetsi FPR Inkotanyi yafashe mpiri ku buryo buzwi mu 1994, bakwiye gusubiza amerwe mu isaho. Inzira zose banyuramo, zaba n’iza politiki, bazegere Bizimungu bamubaze uko byamugendekeye, nibagira amahirwe wenda azakomeza yipfuke ku munwa ababwire ijambo rimwe. Nibidakunda, bazashakishe Nayinzira Nepomusenti aho ari mu giturage bamubaze icyatumye ajunjama. Cyangwa se bazacukumbure bamenye icyatumye Dr.Niyitegeka agerekwaho urushyo. Nibabura uwo babaza bazibaze bisubize! Habuhazi Innocent

ATRACO: Ikibazo cy'abagenzi benshi kwa Rubangura mu nzira yo gukemuka ►Yateje imbere abanyamuryango bayo



►"Serivisi zacu ni nziza" Dodo Nta munyarwanda n’umwe ushyira mu gaciro uyobewe akamaro ATRACO ifitiye abanyamuryango bayo, igihugu n’abaturarwanda bose muri rusange; haba mu gutwara abagenzi hirya no hino mu gihugu no mu kwubaka ikipe y’umupira ya ATRACO FC n’ibindi bikorwa by’amajyambere byubaka Igihugu cyacu. Ni muri urwo rwego kuwa kane tariki ya 05 Werurwe 2009, Ikinyamakuru Umuseso cyegereye Visi Perezida wa mbere wa ATRACO, Bwana Ngeze Issa kimubaza bimwe mu byo bagezeho mu mwaka ushize, ibyo bateganya gukora muri uyu twatangiye; ndetse kinaboneraho umwanya wo kumubaza uko abona ibyanditswe na kimwe mu binyamakuru bya hano mu Rwanda; aho cyanditse kivuga ko ATRACO ikomeje kwitwara nabi mu gutanga serivisi. Umuseso: Nk’Umuyobozi Mukuru wungirije wa ATRACO mwatubwira bimwe mu byo mwagezeho mu mwaka ushize? Ngeze Issa: Ibyo twagezeho mu mwaka ushize urebye ni byinshi. Urabona nkuko ibihe bigenda bisimburana, urabona nko muri transport turagenda twongeramo izindi modoka. Urabona niba tugenda twongeramo izindi modoka na serivisi ziragenda ziba nziza, urumva ko umwaka ushize twageze kuri byinshi; abanyamuryango bacu baragenda bazamuka, baragenda bigurira amamodoka yabo, turagenda tubafasha mu mabanki bakabaha inguzanyo imodoka zikaba izabo; urumva ko iyo duteje abanyamuryango imbere n’ishyirahamwe rigatera imbere ubwo urumva ko biba bigaragara ko dufite ejo hazaza heza. Umuseso: Ibyo mwishimira kurusha ibindi mu byo mwagezeho mu mwaka ushize ni ibihe? Ngeze Issa: Ibyo twishimira kuruta ibindi kuko turi muri transport, ni uko imodoka twari dufite twongeyemo izindi, tukaba tumaze kugira imodoka zijyanye n’ibihe turimo. Umuseso: Ingamba mufite muri uyu mwaka twatangiye wa 2009 ni izihe? Ngeze Issa: Ingamba dufite muri uyu mwaka urabona ko turi kujya muri East Africa Community, kujya rero muri East Africa Community ni ngombwa kandi bifite akamaro; ntabwo twaguma mu gihugu cyacu gusa.



Intego ni: Serivisi nziza, kwita ku banyamuryango, n'iterambere: Col (RTD) Twahirwa Dodo Ingamba dufite ni uko twakwagura amarembo tugashyiraho n’imodoka zijya Kampala, zijya Dar-es-Salam, uciye Nairobi. Ubu niyo gahunda dufite; ni ukuzarangiza uyu mwaka dufunguye amarembo y’ibindi bihugu kugira ngo na twe tuzashobore kuba twapigana ku masoko ya East Africa Community tutibanze mu gihugu cyacu gusa.



Umuseso: Ni iki muteganya gukora mu kurushaho guteza imbere abanyamuryango banyu? Ngeze Issa:Icyo tugamije ngo duteze imbere abanyamuryango bacu, nakubwiye ko benshi bamaze kugira amamodoka yabo; twagiye tubafasha bakabona inguzanyo mu mabanki, ubu turi gushaka noneho ukuntu twababonera ibibanza.



Ngeze Issa: Ikibazo cy’abagenzi babura amamodoka,urabona nk’ubu muri gahunda dufite, hari ikibazo cyane cyane nka hariya kwa Rubangura. Hariya kwa Rubangura urabona abantu baraza bagahagarara ariko burya icyo navuga, si ukuvuga ngo amamodoka aba yabuze cyane; ahubwo icyo nasaba n’abaturage bazira rimwe, bajye bihangana. Noneho mu kuzira rimwe, imodoka zabatwara, noneho kugira ngo zizongere zigaruke zize zitware abandi kuko ziba zigendeye rimwe, bikabaho gutinda gato kuko baba batahiye rimwe; bikunze kuba mu gitondo na nimugoroba. Kuko urabona mu gitondo ni ukujya kubashakayo baza mu mujyi, nimugoroba tukabasubizayo. Noneho hari ingamba twari tumaze gufata, mu ngamba twari dufite; hariya kwa Rubangura tugiye kuhasiga amaligne abiri, hariya hahoze gare munsi y’aho hazajya ligne ya Kimironko, kwa Rubangura hazasigara ligne ya Remera na Gikondo-Nyenyeri. Ahahoze gare kera hajye ligne ya Kimironko. Kuri ETO Muhima hazakomeza kuba ligne ya Kacyiru na rinye ya Kinamba-Gisozi. Kuri Sulfo hazajya ligne ya Kimisagara na Gatsata. Hariya kuri ELECTROGAZ hajye ligne ya MAGERWA. Urumva ko ari mu rwego rwo kugira ngo hariya abantu baba birunda ari benshi turebe ukuntu twabagabanya, noneho icyo twasaba abaturage ni uko bajya bajya gutegera ahari za ligne twayabashyiriye kuko iyo birunze hamwe ni byo bigaragaza ko harimo akavuyo. Umuseso: Ntitwabura no kubabaza ku bijyanye n’ikipe ya ATRACO, mu mwaka ushize yegukanye igikombe, ni iki mukora kugira ngo izakomeze kwesa imihigo? Ngeze Issa:Ubundi dutangira mu cyiciro cya kabiri, twatangiye abanyamuryango batanga amafaranga ijana; ariko noneho tuzamutse batubwira ko bashaka ko ikipe yabo yakomera, bashaka ko bagira ikipe ibahagararira nyabyo. Ikipe bashakaga rero ni yo twakoze. Urabona ko twakoze ikipe mu myaka itanu ishize, tukaba tugeze n’aho dutwara igikombe, urumva ko ibintu bikomeye. Twe-



Iyo gahunda twarayitangiye kugira ngo turebe n’ukuntu twakumvikana n’amabanki kugira ngo bajye bagenda bubaka amazu ajyanye n’ubushobozi bwabo, noneho bajye bagenda bayishyura buhoro buhoro kugeza igihe amazu abereye ayabo.. Umuseso: Muteganya gukemura mute ikibazo cy’abagenzi babura Komeza ku Urup13 amamodoka abatwara?

ATRACO igiye gutangiza ingendo: Kampala-Nairobi-Dar-es-Salaam



Urup. 13



Komeza ku Urup13



bwe imihigo rero dufite ku ikipe yabo, twabwira abanyamuryango ko bakomeza ikipe yabo bakayiba inyuma kuko ikomeza ibahesha isura nziza, tukareba ko muri uyu mwaka igikombe twagitwara cyangwa se niyo tutagitwara tugakomeza kuba mu makipe atatu ya mbere yitwara neza mu Rwanda; tugakomeza kuba muri urwo rwego, apana gusubira hasi. Umuseso: Hari inkuru iherutse gusohoka muri kimwe mu binyamakuru by’aha mu Rwanda; ivuga ko ATRACO ikomeje kwitwara nabi mu gutanga serivisi; ibyo murabivugaho iki ? Ngeze Issa: Ibyo bintu icyo nabivugaho ntabwo ari byo kuko urebye ibyo bavuga muri iyo nkuru, ni ibintu byo guharabika gusa nkuko mwanabibonye kuko n’uwanditse iyo nkuru ntiyigeze ashyiraho byibura n’izina rye. Kuko utangiye ukagera ku mwisho inkuru irabeshya kuko aratangira avuga ko Umuyobozi wa ATRACO ari we Col. Twahirwa Dodo yagiyemo muri mirongo cyenda na kabiri mu gihe muri mirongo cyenda na kabiri Col. Dodo atari yakagera mu Rwanda. Aho yanditse ku by’abafite imigabane muri ATRACO Express, imigabane yarayitubuye, uwabyanditse abihinmdura uko bitari, bikaba bitandukanye n’ibyasohotse mu Igazeti ya Leta, ibyanditswe muri icyo kinyamakuru bikaba ari ibintu byo guharabika gusa ari nta kintu na kimwe cy’ukuri kirimo. Ahanditswe ko mu kipe y’ATRACO ko buri munyamuryango atanga umusanzu w’amafaranga magana ane, ibyo na byo si byo kuko ikipe ya ATRACO yagiyeho ishinzwe n’ Inteko rusange ( Assemblée Générale) ya ATRACO, kandi iyo abanyamuryango ari igihumbi magana atandatu, igihumbi magana atatu bakemeza ko ikipe ijyaho, ubwo icyemejwe na benshi ni cyo bakora. Ikindi kandi umusanzu wa ATRACO ntabwo ari amafaranga magana ane nkuko babyanditse, ni amafaranga magana abiri. Uwanditse iyo nkuru yanditse imisoro arayikuba, imisoro, ubundi iyo imodoka isoze uriya musoro, uriya musoro ni uwo kwishyura za Gare kuko umuntu asorera ahantu hamwe. Niba yasoreye i Rubavu akagera i Kigali ntiyongera gusora. Niba yasoreye i Muhanga akagera i Rubavu ntabwo yongera gusora. Ariya mafaranga ni ayo kwishyura za parikingi za Gare, kuko si iza ATRACO, ni iz’Uturere ; hakaba havamo amafaranga yo guhemba abakozi n’ayo kwishyu-



RACO yafashe iyo modoka. Avuga urubanza dufitanye na Fideli, Fideli urubanza turarufitanye, ruri mu rukiko ariko nkuko yabyanditse, yanditse ibintu byo kuduharabika. Aho uwanditse iyo nyandiko yo muri icyo kinyamakuru avuga ko ATRACO yateje Fideli igihombo cya miriyoni magana abiri (200.000.000Frws); ese koko ushyize mu kuri niba atari abantu bashaka guharabika abandi, imodoka minibisi mu gihe cy’umwaka umwe, minibisi yaba yinjije miriyoni magana abiri. Urumva ko ari ibintu byo gushaka guharabika abantu; miriyoni magana abiri kuri minibisi, urumva ko ari ugushaka guharabika abantu na byo biri mu manza, ukuri kuzagaragara. Arandika avuga ngo ibyo bitwaza ngo Col. Twahirwa Dodo ngo atanga agatubutse muri FPR; ibyo ashobora kubigaragaza? Urumva ko ari ugushaka guharabika abantu; bya bindi na Perezida agenda avuga. Niba umuntu yakoze ikosa akitwaza ngo ni uko ari mu ishyaka iri n’iri ibyo bintu ntabwo ari ibyo. Ni ukugira ngo ahubwo aroge



Twita ku bakiliya bacu: Issa Ngeze



Umusaruro: No mu myidagaduro ATRACO yabaye ubukombe ra za parikingi. Aramanuka agera aho avuga ngo hari imodoka y’umudamu ngo bafashe bashyiraho Cash Power. ATRACO siyo ishyiraho Cash Power, iriya modoka avuga yari itwawe n’umuntu udafite uruhushya rwo gutwara imodoka



(Permis de Conduire), noneho Polisi iyikurikiye, aho kugira ngo ahagarare ariruka aragenda ayiparika mu Gatsata, Polisi iragenda iyishyiraho Cash Power kubera icyo kibazo cyari kibaye, icyo kibazo muri ATRA-



CO nta nubwo kinatureba. Iby’imodoka y’i Nyanza ngo bafashe, bagakuraho amapine, iriya modoka ni urubanza, ni umuntu wambuye Banki y’abaturage, Banki Populaire ifata imodoka ntabwo ari AT-



imitwe y’abantu, navuga gutyo bavuge ngo yitwaje FPR, noneho bitume bavuga ngo yitwaje ishyaka kandi atari byo. Niba abivuga nagaragaze nibyo bintu ko ari byo koko kuko iyo nkuru kuva itangira kugeza irangira, ibiyirimo byose ni ibyo gushaka guharabika, nta kintu na kimwe kizima kiyirimo. Nkaba numva rero nkamwe n’abasoma, cyangwa na mwe b’abanyamakuru mwandika, ibi bintu ntabwo byakabaye ibintu byiza. Niba wabonye inkuru nk’iyi, urabona ko idafite nyirayo; yandike cyangwa mbere yo kuyandika uze ubaze n’abo bireba bagusobanurire kimwe kuri kimwe. Hano nk’ibi nkubwira, ushatse twagenda tuzikwereka, tukakwereka buri kintu, buri kintu kimwe, dore urubanza dufite, dore uko bimeze byose birahari, ariko ntugende ngo ujye kuroga abanyarwanda mu mitwe ubereka ngo ATRACO ikomeje kwitwara nabi kandi bazi ko iri mu mashyirahamwe agaragaza isura nziza y’igihugu. Umuseso: Ku byo tuganiriye ni iki mwongeraho? Ngeze Issa: Ku byo tuganiriye, icyo nakongeraho nk’umunyamakuru, nasaba ko mwajya mubwira abanyamakuru kureka kwandika ibintu by’ibihuha, kwandika batabanje kubaza impande zombi, ko atari byiza kuko biba binagaragaje ko ikinyamakuru cye kitari sérieux. Umuseso: Naho ubutumwa mushaka kugeza ku banyamuryango n’abanyarwanda bose muri rusange? Ngeze Issa: Ubutumwa nageza ku banyarwanda n’abanyamuryango bacu ni uko uyu mwaka ari umwaka wo gukora no gutanga serivisi nziza. Gutanga serivisi nziza rero twebwe nk’abantu bari muri transport, nasaba abanyamuryango bacu ko bakomeza guharanira gutanga serivisi nziza. N’abanyamuryango nkabasaba ko bakomeza kudufasha kugirango izo serivisi zibe nziza, niba hari agakosa kabayemo, kuko twakoze uburyo bushoboka bwose kugirango tujye tubimenya; ko bajya babitumenyesha kugira ngo dukomeze guharanira ko serivisi zakomeza kugezwa ku bagenzi ku buryo bunoze, natwe tubaha iyo serivisi tugakomeza gukosora amakosa arimo, ariko serivisi igakomeza kuba nziza. Emile Bayisenge Tel:078861407 9/0750225572

IBIMBABAZA



Igitekerezo



na Charles B. KABONERO



Kagame, inkiko z’izawe abazijyamo bose baba bemera imikorere yazo? Perezida wa Sudan Bashir ni umwe mu bantu muri iki gihe badasinzira bihagije; impamvu akaba ari manda y’urukiko mpuzamahanga rwitwa ICC imuri ku mutwe. Urwo rukiko rurifuza ko yafatwa agafungwa akiri ku butegetsi, atari bya bindi byo gutegereza ngo aveho. Intandaro akaba ari ubwicanyi bwo mu ntara ya Darfur, aho ubutegetsi bwe bwisasiye abaturage batagira umubare. Hagati aho, benshi mu ba Perezia b’Afurika bahagurukiye gushyigikira Bashir, basaba ko atafungwa, banenga urukiko mpuzamahanga. Abamushyigikiye baravuga byinshi; urukiko kwibasira abanyafurika, kutigenga kw’urwo rukiko n’ibindi. Ubwo mu Rwanda, Kagame ko atabwamagana? Burigenga? Perezida w’u Rwanda Paul Kagame we amaze iminsi agaragaza ko atemeranya n’imikorere y’urwo rukiko ndetse n’umuryango mpuzamahanga muri rusange. Umunsi umucamanza Campo w’umunye Brezil yatangarije icyifuzo cya nyuma ku bya Bashir ko agomba gufatwa, hari hashize umunsi umwe, Perezida Kagame yongeye kugaragaza ko Urukiko rwa ICC rutigenga, atemera imikorere yarwo. Hano, ndashaka kwibanda kuri iyo mpamvu y’ubwigenge Kagame yagarutseho kenshi muri disikuru ze. Ubwigenge bw’inkiko Kagame avuga n’undi wese wabuvugaga, aba avuga ikintu gikomeye kandi gikwiye, ariko se ababivuga ni ababyemera koko ko ubucamanza bugomba kwigenga? Hano ndagaruka kuri Perezida Kagame, ndeba ubutabera bwo mu gihugu cye ku bijyanye n’ubwigenge, nagaruka kuri iyo mvugo y’uko atemera ruriya rukiko kandi yumva rudakwiye no kubaho! Kugeza uyu munsi, u Rwanda ruri mu bihugu bya mbere ku isi bifite ubutabera butigenga, bukoreshwa n’abanyapolitiki n’abayobozi cyane cyane abo mu ishyaka riri ku butegetsi. U Rwanda ni kimwe mu bihugu bya mbere ku isi, aho kubona ubutabera mu manza za politiki n’izindi ishyaka riyibowe na Kagame



bafitemo inyungu bigoye cyane, nako bidashoboka. Ingero nyinshi z’ibijyanye n’ihohoterwa ry’uburenganzira bwa muntu n’akarengane bikorerwa mu Rwanda, bikorwa n’ubutegetsi bwa Kagame bijyanye ahanini n’uburyo abaturage badashobora kubona ubutabera kuko abacamanza n’abandi muri izo nzego bakoreshwa n’abanyapolitiki. U Rwanda ruri m bihugu bike bisigaye aho umucamanza ajya guca urubanza akabanza guhamagara muri FPR (ruling party) no mu rwego nyubahiriza tegeko (executive), bakamubwira uko aruca. Raporo z’imiryango y’uburenganzira bwa muntu ku butabera mu Rwanda ni zimwe muri raporo ziteye agahinda ku Rwanda. Tutagiye kure, muri aka karere, nta handi, umucamanza yarekura umuntu ngo polisi yongere imufate uretse mu Rwanda, aho bimaze kuba umuco, ari nako birushaho kugaragaza uburyo ubucamanza nta gaciro bufite. Nta handi, Leta yatinyuka kuvuga ko abacamanza bashyiriweho manda z’imyaka runaka, zongerwa cyangwa ntizongerwe (igikorwa kiniga ubwisanzure bwabo), uretse mu Rwanda aho baherutse kubishyira mu itegeko nshinga. Ijambo igihugu kigendera ku mategeko mu Rwanda ni imvugo, bamwe batagishaka no kumva. Izo mpamvu ni zimwe mu zatumye u Rwanda rwangirwa icyifuzo cyo gushaka kuzana abanyururu bafungiwe Arusha kuza kuburanira mu Rwanda. Kagame ibyo arabizi kuko nawe ubwe kenshi yagiye akoresha imvugo yumvikanisha ko ari umwe mu babangamira ubwigenge bw’inkiko mu gihugu ayoboye. Ntanze ingero nkeya, abibuka ubwo Kalisa yafatwaga agafungwa, nyuma akaza kurekurwa, Kagame abajijwe kuri icyo gikorwa gipfobya ubucamanza, Kagame yavuze ko Kalisa nta kuntu yagombaga kurekurwa, avuga ko yibye amafaranga y’abaturage ndetse ashaka kuvuga ko abamurekuye bariye ruswa. Bukeye, uwo mucamanza yamanuwe mu ntera. Naho se ku by’u Bufaransa, aho Kagame



yagiye yivugira ati: “Natwe ya Darfur? Igikwiye kurebwa bahisemo imvugo yuko buri tuzabashyiriraho manda”, byum- ni ukuba yarabigizemo uruhare gihugu kigira demokarasi yavikana ko mu Rwanda zitangwa cyangwa bamubeshyera (kandi cyo, ni uwica abatavuga rumwe n’abanyapolitiki aho kuba ibyo byarebwa n’inkiko) naho nawe n’abandi baturage, akaabacamanza? Naho se abaca- kuvuga ngo ni abazungu kwi- vuga ko demokarasi ihari, ariyo manza bagendana amakarita basira Afurika, none se bariya abaturage be bahisemo? Abatury’amashyaka? Ni byinshi. bantu bapfuye yabishe kubera age bashobora guhitamo kwica None rero, Kagame ati: “ubu- gukunda Afurika? Ukunda Afuri- nk’ubwoko bwa demokarasi? camanza mpuzamahanga ka ni uwihse abantu? Nk’ubu Abategetsi b’Afurika bagomba ntibwigenga!”, ndetse akumva bivugwa ko Kongo imaze gu- kubanza kureba ibyo bakorruriya rukiko rwavaho. Ese niba tikiriramo abantu bagera kuri era abaturage babo mbere yuko ari ukubera kutigenga, inkiko za miliyoni esheshatu! Ubwo uwo bumva babumvisha ibibi bakorhano mu Rwanda, hari umuntu bazasaba kwisobanuraho, aza- erwa n’abazungu! wakabaye akizitaba? Ni bangahe vuga ati : “Afurika bayimereye Nabwo aribyo, harimo ikinyobayobewe ko zitigenga, ariko nabi”, abishe abo bantu se nibo ma. Cyakora, igitekerezo cyanhari uwakwanga kuzitaba? Oya! bakunda Afurika? jye nyamukuru cyari icy’uko, Iyo mpamvu yavugwa n’abandi Ikndi ni uko harimo kwikun- niba abaperezida nka Kagame bemera ko ubutabera bugomba da-iyo bafashe abatari aba Pe- bashaka kwemeza ko ruriya kwigenga koko, atari abayobozi rezida, ko batavuga? Bamwe rukiko rutigenga, rudakwiye bo muri Afurika, aho usanga muri abo ba Perezida nibo bar- kubahwa, bahere mu z’iwabo, ubwo mu bihugu byabo barabu- egayo ababarwanya, bashaka bazihe ubwo bwigenge, maze gize igikoresho cy’abanyapolitiki kubakura ku butegetsi, ngo ba- umuntu abe yakwemera ko imijana ku ijana nko mu Rwanda, fatwe, hanyuma byagera kuribo, vugo ariyo ngiro, naho ubundi hanyuma akaba aribo bavuga bikaba kwibasira Afurika. Na- byumvikanamo kubeshya kwinubwigenge bw’inkiko zindi. byo bibaye nka ya demokarasi, shi. Ubwigenge bw’ubucamanza burebwa kuri ICC gusa? Ubwigenge bukenewe n’ubwa , ICC gusa? Kuki bidahera mu bihugu bayobora noneho babavuga, umuntu akumva ko ko babyubaha? Cyangwa se Kagame n’abandi bayobozi b’ibihugu Make bifite ubutabera nk’ubwo mu this year the one that you achieve your ambitions! Rwanda, bemere ko n’abaturageAchieve your goals and secure a successful career. babo batazajya bubaha ubuca-Invest in your future with professional qualifications. Gain manza butigenga bw’iwabo. Iyo skills and training needed for a great job and good pay. For a FREE Prospectus and information write, fax, or email to: umuntu aba yemera kuburanishwa n’urukiko ari uko yemera CAMBRIDGE INTERNATIONAL COLLEGE imikorere yarwp , mu Rwanda, PO Box 1378, Southampton, SO17 3WX, Britain inkiko zakitabwe na bangahe? Sinzi niba hari n’umwe mu bas- Email: [email protected] anzwe, uretse abambari ba Kag- Website: www.cambridgecollege.co.uk ame n’abanyabubasha ba FPR Telephone or Fax to: + 44 1534 485071 bake! BBA, BCom, BMA, BFA , BHA, MBA in: Hanyuma, hari ingingo DIPLOMAS, yindi ijyanye na none n’imyitwarire Business, Management, Marketing, Sales, English, Strategy y’abayobozi b’Afurika. ’ Gufa’ Accounting, Finance, Hotels, Travel & Tourism, Insurance tanya kurwanya abashaka kuban’ Computers & IT, Leadership, Human Resource/Personnel gamira Afurika si bibi, ariko se, ’ Administration, Economics, Advertising, Cost Accounting iyo umwe arimo gukora amah’ International Business, Secretarial, Business Development ano, kuki ntacyo bamugiraho in’ Project Management, Employee Development, Purchasing ama, hanyuma nyuma bakumva ’ Banking, Logistics & Transport, Organisation, Stores & Inventory ko uwo muntu umwe yarutishwa Diploma Fees £170 or US$370 - so get ahead of others! miliyoni z’abantu aba yahitanye? Nk’ubu, biratangaje, kumva uko Everything for success is provided: Expert Study Materials, Training aba Perezida bahagukurikiye kurGuide, Tests & Answers, Exam, Assessment, Award. Despatch by wana kuri Bashir ngo adafungwa, DHL available. Send Fees quickly and easily by Western Union. nkaho abo yahitanye ubuzima Whatever your education, training or work experience, bwabo bwari ubw’inyamaswa! CIC has Training suitable for YOU - so make a start today. Bashir nk’umuntu araruta abanCIC - accredited training worldwide for over 50 years. tu bose baguye muri iriya ntara

Umuyobozi w’Akarere ka Karongi muburiganya



► Uwahoze ari Umuvunyi Ndayishimye Bernardin yagabiwe iby’abandi Nkuko ikinyamakuru Umuseso cyabitohoje, mu Karere ka Karongi, intara y’uburengerazuba, haravugwa urusobe rw’ibibazo mu itangwa ry’ ibibanza mu buryo budakurikije amategeko, ibyo bigatuma abaturage babigonganiraho. Urugero rw’agahomamunwa ni urwa Ndashimye Benardin wahoze ari umuvunyi wungirije, ubu akaba ayobora Fond de Garantie Automobile, wifashishije ubucuti afitanye n’Umuyobozi w’Akarere ka Karongi, Kayumba Bernard yabereye “ master of Ceremony ” mu bukwe bwe, bagafatanya kwambura ba bwa Gasinzigwa Paul na Kampayana Martin ibibanza bari baraguriye umuturage witwa Higiro Donat, abigabanyije ku murima we gakondo. Abo bagabo bombi babanje kugana MINITERE kugirango bahabwe ibyangombwa byatuma babyaza umusaruro



ubwo butaka nta nkomyi. Ubuyobozi bw’ubutaka muri iyo minisiteri bwababwiye ko nta byangombwa bahabwa mu gihe igishushanyo mbonera cy’Umujyi wari uwa Kibuye kitari cyakorwa kandi ngo cyemezwe. Cyakora bakorewe za “Fiches Cadastrales” kugira ngo barindwe ubuhemu bw’abambuzi. Icyo gishushanyo mbonera kimaze kwemezwa n’Itegeko Ngenga rigena imikoreshereze n’imicungire y’ubutaka mu Rwanda rimaze gusohoka, abo bagabo bararikurikije, bagiye ku Karere ka Karongi basaba ko bakorerwa amasezerano no guhabwa uburenganzira bwo kubaka mu bibanza byabo; Umuyobozi w’ibiro by’ubutaka, Karanganwa Evariste (wamaze kwirukanwa kubera kurya ruswa) yabasabye gushyira mu nyandiko ibyifuzo byabo, bagaruye urwandiko, yahise ababwira ko ibibanza byabo



byahawe uwari Umuvunyi wungirije Ndashimye Bernardin ngo kubera ko batubahirije amasezerano bagiranye na MINITERE kandi atabaho mu by’ukuri. Ayo bita amasezerano akaba ari impapuro zitagira kashe zashyizweho umukono n’umutekinisiye witwa Manirumva Francois wapimaga ibibanza ku Kibuye. Mayor Kayumba Bernard yahise abandikira ko abambuye ibibanza byabo muri ubwo buriganya, ko Ndashimye Bernardin ariwe ubihawe ku kiguzi bishyiriyeho cya miriyoni eshatu n’ibihumbi magana cyenda na mirongo inani na bitatu na magana abiri na mirongo ine (3.983.240Frw) y’ingurane kandi we ashaka kuhagurisha umuzungu uhaturiye kuri miriyoni makumyabiri (20.000.000Frw). Ni uko rero uwo muvunyi aba ahindutse umwambuzi bose bamureba.



Ashingiye ku ngingo ya 53 y’Itegeko Ngenga No 08/2005 ryo ku wa 14/07/2005 rigena imikoreshereze n’imicungire y’ubutaka mu Rwanda, Bwana Kampayana Martin yanze kwihanganira ubwo buhemu buvanze n’ubugome, maze ageza akarengane ke ku Nteko y’Abunzi b’Akagari ka Kibuye, mu Murenge wa Bwishyura. Ku itariki ya 27/02/2009 urega yaritabye, naho uregwa yohereje urwandiko rwo kwisobanura, Ikinyamakuru Umuseso kikaba gifite fotokopi yarwo. Inteko y’abunzi yakiriye ikirego ariko imaze kugisuzuma yasanze idafite ububasha bwo gukemura akarengane katewe n’ibyemezo by’Umuyobozi w’Akarere babarizwamo. Basabye uwareze kwitabaza Urukiko ruburanisha inzego za Leta kubera ko Ndashimye Bernardin yifashishije Ubuyobozi bw’Akarere ka Karongi



muri ubwo buriganya. Ni muri ubwo buryo Mayor Kayumba Bernard ashoye Akarere ka Karongi ayobora mu rubanza rw’amaherere kubera inyungu zo kurengera ubwambuzi bw’inshuti ye Ndashimye Bernardin wigamba ko yigaruriye ibibanza atunamye. Ibi bikaba bikomeje gushimangira uburyo amategeko mu Rwanda ashyirwaho maze bene kuyarinda no kuyashyira mu bikorwa bakayafata nk’umurimbo gusa. Tuzakomeza kubagezaho iby’urwo rubanza niba izo nzirakarengane zitarenganuwe kugira ngo ibyo zanyazwe zibisubirane nta yandi mananiza. Twagerageje kuvugana na Mayor Kayumba Bernard, ndetse na Ndashimye Bernardin ariko ntibyashobotse kuko telephone zabo zitari ziriho kugeza ubwo twinjiraga mu icapiro. Emile Bayisenge

FLAME TREE BRANDS SARL AYA MAVUTA MEZA YA ZOE MWAYABONA KU BIPIMO BITANDUKANYE



1: 600 ML 2: 400 ML 3: 200 ML 4: 100 ML



ZOE NI UBUZIMA FLAME TREE BRANDS SARL BP 6472,KICUKIRO,kIGALI RWANDA,MOB 0788306502,0788536130 Email :[email protected] Roto Plastic Tanks Ibigega bishya by’amazi Roto bikorwa muri Plastiki n’abahanga b’inzobere mu ikoranabuhanga ryo guhunika amazi. Iyo bavuze Ibigega Roto, jya wumva ikintu gikomeye, gihendutse, kandi gisukuye. Roto kandi ni ibigega bidakenera gukanikwa, biterekwa mu buryo bworoshye kandi biberanye n’ahantu hose. Ibigega Roto mu bigo by’amashuri, mu bikingi by’ubworozi, mu nganda no mu bitaro, ku nsogero z’amazu, ku mashantiye y’ubwubatsi, mu mago........ mbese ntaho Roto itakoreshwa. Niyo mpamvu Ibigega by’amazi Roto bikoze muri Plastiki bimaze kwamamara muri Afrika y’Iburasirazuba.

